
______________________________________________________________

სატელევიზიო მონიტორინგი

პარასკევის, 18 მაისის მთავარი მოვლენები
2საქართველოს პრემიერ-მინისტრის განცხადება საერთაშორისო სათხილამურო  ფედერაციის გადაწყვეტილების შესახებ


5საქართველოს პრემიერ-მინისტრმა „საქაერონავიგაციის“ საჰაერო მოძრაობის მართვის ახალი ცენტრი გახსნა


6საქართველოს პრემიერ-მინისტრმა კომენტარი გააკეთა რუსეთ-საქართველოს ურთიერთობებზე


8კარასინის განცხადება / მოსკოვში რუსეთისა და საქართველოს პრეზიდენტების შეხვედრას  არ  გამორიცხავენ


8გამოხმაურება კარასინის განცხადებაზე


10გიორგი მარგველაშვილის ინიციატივა ფიქრია ჩიხრაძემ განმარტა


11შინაგან საქმეთა მინისტრი პარლამენტში


11გიორგი გახარიას გამოსვლა   უწყების რეფორმირების თაობაზე


20შინაგან საქმეთა მინისტრი 12 მაისის ღამეს ჩატარებულ  ოპერაციაზე


39პარლამენტართა კომენტარები  შინაგან საქმეთა მინისტრის მისვლამდე


42„ბასიანის“ ერთ-ერთი დამფუძნებლის ადმინისტრაციული სამართალდარღვევის საქმეზე  სასამართლომ იმსჯელა


43ნარკოტიკების რეალიზაციის ბრალდებით დაკავებულების საქმეზე საქალაქო სასამართლოში გამოძიების   მთავარი მოწმე დაიკითხა


46ღამის კლუბები   „ბასიანი“ და „გალერი“ დაკეტილია


4712 მაისის ღამის სპეცოპერაციის შემდეგ განვითარებულ მოვლენებს არასამთავრობო ორგანიზაციები (საია, ადამიანის უფლებების სწავლებისა და მონიტორინგის ცენტრი )  შეისწავლიან


4815 წლის მოზარდის ოჯახის კომენტარი


48სანქციები "ფაშისტებისთვის"(„კურიერი“, „ქრონიკა“)


51„პატრიოტთა ალიანსის“ წევრების მოსკოვში ვიზიტი კოლეგებმა  შეაფასეს


53აშშ-ს საელჩოს განცხადება  საქართველოში განხორციელებულ სასამართლო რეფორმაზე


53საქმეთა განაწილების ახალ წესს მესამე სექტორი აკრიტიკებს („ქრონიკა“)


56„იბერიას“ ხელმძღვანელობის შეხვედრა პროფკავშირებთან


57ახალი საშიში ინტერნეტ თამაში („კურიერი“)


58გურამ შარაძის მკვლელობის საქმე


60გატაცების  ფაქტი საოკუპაციო ხაზთან


60გალში  სამუშაო შეხვედრა  შედგა


61ნიკა მელია ზუგდიდს რაიონულ სასამართლოში დაკითხეს


62ოკუპირებული აფხაზეთიდან კონტრაბანდის შემოტანის ფაქტზე ფინანსურმა პოლიციამ გამოძიება დაიწყო


63მონატრებული ხორცი და რძის პროდუქტი - ზუგდიდის მუნიციპალიტეტი უფასო სასადილოში ერთი პირის გამოსაკვებად დღეში 97 თეთრს ხარჯავს („კურიერი“)


64თავდაცვის მზადყოფნის პროგრამა  დაიწყო


65მამუკა ბახტაძის განცხადება


66მიხეილ ჯანელიძე ევროსაბჭოს 128-ე მინისტერიალში მონაწილეობს


67საქ.სტატი: 1994-2014 წლებში მოსახლეობის რაოდენობა არასწორად იყო დათვლილი


68ხანძარი ელიავას ბაზრობაზე


68შეხვედრა საწვავის ხარისხსა და საავტომობილო სფეროში არსებულ ვითარებაზე


70თბილისის საზაფხულო ბაღებში აღსაზრდელთა რეგისტრაცია 24 მაისს დაიწყება


70საიუბილეო მონეტა




საქართველოს პრემიერ-მინისტრის განცხადება საერთაშორისო სათხილამურო  ფედერაციის გადაწყვეტილების თაობაზე
 საქართველოს პრემიერ-მინისტრი გიორგი კვირიკაშვილი გამოეხმაურა,  საერთაშორისო სათხილამურო ფედერაციის (FIS) მიერ, საბერძნეთში გამართულ კონგრესზე  მიღებულ გადაწყვეტილებას  თავისუფალი სტილით სრიალში – თხილამურსა და სნოუბორდში 2023 წლის მსოფლიო ჩემპიონატის  საქართველოს კურორტებზე  (ბაკურიანსა და  გუდაურში) ჩატარების თაობაზე.  პრემიერ-მინისტრმა აღნიშნა, რომ ამ გადაწყვეტილებით საქართველო ზამთრის ტურიზმის მიმართულებების მსოფლიო რუკაზე ჩნდება და  საკუთარ ადგილს იკავებს.  გიორგი კვირიკაშვილის  შეფასებით, ეს უმნიშვნელოვანესი მოვლენაა, რომელიც საქართველოში ზამთრის სპორტის სახეობების განვითარებას შეუწყობს ხელს.
გიორგი კვირიკაშვილი: არ შემიძლია, არ მოგილოცოთ ის წარმატება, რომელიც გუშინ, საღამოს საბერძნეთში, საერთაშორისო სათხილამურო ფედერაციის პრეზიდენტმა გამოაცხადა. ამ გადაწყვეტილებით, 2023 წელს საქართველო იქნება მსოფლიო ჩემპიონატის მასპინძელი თხილამურით და სნოუბორდით თავისუფალი სტილით სრიალში. კონკრეტულად იყო ნათქვამი, რომ ბაკურიანი და გუდაური ხდება მსოფლიო მიმართულება. ეს გადაწყვეტილება არის უმნიშვნელოვანესი მოვლენა, რომელიც ხელს შეუწყობს საქართველოში ზამთრის სპორტის სახეობების განვითარებას, თანამედროვე ინფრასტრუქტურის ჩამოყალიბებას და არა მხოლოდ იმას, რომ ჩვენი ქვეყანა ზამთრის მიმართულებებით გახდეს ცნობადი, არამედ ეს არის გადაწყვეტილება, რომელსაც საქართველო გადაჰყავს უმაღლეს ლიგაში და ჩვენ ვჩნდებით ზამთრის სპორტის სახეობების, ზამთრის ტურიზმის მიმართულებების მსოფლიო რუკაზე. ეს არის უდიდესი მნიშვნელობის გადაწყვეტილება და კიდევ ერთხელ, ყველას გილოცავთ ამ ძალიან მნიშვნელოვან მოვლენას!

დავით თედიაშვილი: ზოგადად სპორტის განვითარებისთვის ასეთი ღონისძიება, რა თქმა უნდა დიდი საწინდარია ოლიმპიადის ჩატარებისთვის 2030 წელს და ძალიან მიხარია. ფიზიკური მომზადება გვაქვს საქართველოში, შემდეგ მივდივართ ავსტრიაში, ძირითადი მომზადება ავსტრიის ალპებში გვაქვს, თოვლზე ვსრიალებთ, ტრასებზე და რომ გავიგეთ ჩვენს ქვეყანაში ტარდება ეს ჩემპიონატი, რა თქმა უნდა, ორმაგად და სამმაგად უფრო მეტ ძალღონით მოვემზადებით ამ ჩემპიონატისთვის, რომ ვასახელოთ, ჩვენივე ქვეყანაში  რომ კარგად გამოვიდეთ. 

დიმიტრი ქუმსიშვილი: გვაქვს მიახლოებითი გათვლები გაკეთებული, სავარაუდოდ, 7 მლნ ევროს ინვესტიციები იქნება გასაკეთებელი იმ სამუშაოებზე, რომელიც დრეს არის უკვე იდენტიფიცირებული, თუმცა რა თქმა უნდა, პროექტის განვითარების კვალობაზე და ჩვენ ახლა ძალიან აქტიურად დავიწყებთ უკვე მუშაობს, დაზუსტდება ბიუჯეტი. 

გიორგი ჩოგოვაძე: მსოფლიო ჩემპიონატის მასპინძლობის უფლების მიღება არის ჩვენი ქვეყნის კიდევ ერთი დიდი აღიარება და წარმატება მსოფლიოს მასშტაბით, ეს პროცესი ხელს შეუწყობს იმას, რომ გავზარდოთ ჩვენი ქვეყნის ცნობადობა და ამაში ტურიზმის ეროვნული ადმინისტრაცია აქტიურ როლს მიიღებს და ამავდროულად, მსოფლიო ჩემპიონატისთვის საჭირო ახალი ინფრასტრუქტურა რა თქმა უნდა, დამატებითი სტიმული იქნება საქართველოში ტურიზმის განვითარების კუთხით. 

ირაკლი დოლაბერიძე: ეს მოგვცემს იმის შესაძლებლობას, რომ მასშტაბური საერთაშორისო სტანდარტების, ინფრასტრუქტურის განვითარება მოხდება ამ აღნიშნულ კურორტებზე რომელიც ხელს შეუწყობს როგორც სპორტის განვითარებას, ასევე სამთო ტურიზმის და კურორტების განვითარებას, დაინტერესება მოხდება ჩვენი ქვეყნით როგორც სამთო ტურიზმის განვითარების კუთხით და რა თქმა უნდა ამაში მონაწილეობას მიიღებს სრულიად საქართველო, იქნება მასობრივი და ჯანსაღი ცხოვრების წესის პოპულარიზაცია და კიდევ ერთხელ ხაზს ვუსვამ, სპორტული ტურიზმის განვითარებას. 

ჯან-ფრანკო კასპერი: ძალიან მოხარული ვარ, რომ საქართველო, ბაკურიან უმასპინძლებს ამ ჩემპიონატს. დარწმუნებული ვარ, რომ ეს იქნება შესანიშნავი შეჯიბრი. 

საქართველოს პრემიერ-მინისტრმა „საქ-აერონავიგაციის“ საჰაერო მოძრაობის მართვის ახალი ცენტრი გახსნა
თბილისის აეროპორტში საჰაერო მოძრაობის ახალი შენობისა და სასწავლო ცენტრის გახსნა მიულოცა  ცერემონიაზე შეკრებილ საზოგადოებას და ქართველ ხალხს საქართველოს პრემიერ-მინისტრმა. გიორგი კვირიკაშვილის თქმით, „საქაერონავიგაციას“ აქვს პოტენციალი, რომ ავიაკომპანიებს მაღალი სტანდარტების შესაბამისი, უსაფრთხო, ეფექტური მომსახურება გაუწიოს, შესაბამისად, გახდეს უფრო მეტი ავიაკომპანიის პარტნიორი უსაფრთხო ცით, გამართული ინფრასტრუქტურით და მაღალკვალიფიციური კადრებით.  

გავრცელებული  ცნობით, ახალი ცენტრის მშენებლობის  საჭიროება საქართველოს საჰაერო  სივრცეში  ნაკადის ზრდის გამო  დადგა.  საჰაერო მოძრაობის მართვის ახალ ცენტრში   თანამედროვე სისტემა დამონტაჟდა, რაც საჰაერო  ნავიგაციას  შესაძლებლობას მისცემს, საჰაერო სივრცის დატვირთვა კიდევ  უფრო გაზარდოს. 

გიორგი კვირიკაშვილი: მეამაყება, რომ 2014 წელს ეკონომიკის მინისტრის რანგში მხვდა პატივი, საფუძველი ჩამეყარა ამ უმნიშვნელოვანესი პროექტის განხორციელებისთვის.  ეს გახლავთ უახლესი ტექნოლოგიებით აღჭურვილი  ობიექტები, რომლებიც სრულად  აკმაყოფილებს საერთაშორისო სტანდარტებს და მოთხოვნებს.  დღევანდელი დღე, არის კიდევ ერთი წინგადადგმული ნაბიჯი საქართველოში ფრენის უსაფრთხოების დონის ასამაღლებლად და საჰაერო ინდუსტრიის განსავითარებლად.

გოჩა მეზვრიშვილი: სისტემა მოგვცემს უფრო მეტ გამტარუნარიანობას. ძველი  სისტემით, ჩვენ საათში შეგვეძლო 40  ბორტის გატარება. დღესდღეობით, ახალ სისტემაზე გადასვლის შემდეგ  ჩვენ უსასრულობამდე შეგვიძლია საჰაერო ნაკადის გატარება. 

საქართველოს პრემიერ-მინისტრმა კომენტარი გააკეთა რუსეთ-საქართველოს ურთიერთობებზე  
 საქართველოს პრემიერ-მინისტრს გუშინ ჟურნალისტებმა დაუსვეს კითხვა საქართველოსა და რუსეთის პრეზიდენტების შესაძლო შეხვედრასთან დაკავშირებით. გიორგი კვირიკაშვილის თქმით, მას არაერთხელ უსაუბრია კომუნიკაციის აუცილებლობის თაობაზე. საქართველოს მთავრობის მეთაური თვლის, რომ  ჟენევის ფორმატის რესურსების მაქსიმალურად გამოყენების შემთხვევაში, საქართველოს პარტნიორების ჩართულობით და იმ წითელი ხაზების დაცვით, რომლებიც საქართველოს გააჩნია,  მნიშვნელოვანი გარღვევის მიღწევა შეიძლება. კვირიკაშვილის შეფასებით,  შეხვედრის გამართვით, სულ მცირე, მინისტრის ან უფრო მაღალ დონეზეც კი პოზიტიური დინამიკის შექმნა სავსებით მოსალოდნელია.

 გიორგი კვირიკაშვილი: მე ამაზე ბევრჯერ მისაუბრია, მათ შორის ჩემი პარლამენტში გამოსვლის დროსაც. რა თქმა უნდა, კომუნიკაცია მნიშვნელოვანია. ვფიქრობ, ჟენევის ფორმატი გამოსაყენებელია მაქსიმალურად. შესაძლებელია, რომ ჟენევის ფორმატის დონის აწევის შემთხვევაში, ჩვენი პარტნიორების ჩართულობით, იქ მოხდეს ძალიან მნიშვნელოვან საკითხებზე გარღვევა.  მე ამის მჯერა, ამის რესურსს ვხედავ და ვფიქრობ, იმ წითელი ხაზების დაცვით, რომლებიც საქართველოს გააჩნია და ბუნებრივია, ეს არის ტერიტორიული მთლიანობა და ჩვენი სუვერენიტეტი, პრობლემის გადაწყვეტა შესაძლებელია. უბრალოდ, ამისთვის საჭიროა, მაქსიმალურად გამოყენებული იყოს ის ფორმატები, რომლებიც ჩვენ გვაქვს. ვფიქრობ, ამ ეტაპზე ძალიან მნიშვნელოვანი იქნება ჟენევის ფორმატის რესურსის ბოლომდე გამოყენება. ამაზე ბევრჯერ მისაუბრია და კიდევ ვამბობ – მინიმუმ მინისტრის დონეზე, შესაძლოა, უფრო მაღალ დონეზეც გაიმართოს ეს შეხვედრა. ამ ფორმატში არის აბსოლუტურად ყველა ის მოთამაშე, რომელთა ჩართულობითაც იმ პრობლემასა და იმ უდიდეს ტკივილში, რომელიც საქართველოს გააჩნია, შესაძლებელია პოზიტიური დინამიკის შექმნა“.
 კარასინის განცხადება / მოსკოვში რუსეთისა და საქართველოს პრეზიდენტების შეხვედრას  არ  გამორიცხავენ
 საქართველოს პრეზიდენტის განცხადებას   პუტინთან  შეხვედრის შესახებ, რუსეთის საგარეო საქმეთა მინისტრის მოადგილე გამოეხმაურა.  გრიგორი კარასინმა  სააგენტო „რია ნოვოსტის“ კითხვას უპასუხა და თქვა, რომ „თეორიულად შესაძლებელია ყველა დონის შეხვედრა“..

 გრიგორი კარასინი: მოსკოვი რუსეთისა და საქართველოს პრეზიდენტების შეხვედრას არ გამორიცხავს, ასეთი შეხვედრა თეორიულად, შესაძლებელია ყველა დონეზე, მათ შორის უმაღლეს დონეზე, თუმცა ამას სჭირდება სათანადო მომზადება“.
 გამოხმაურება კარასინის განცხადებაზე

 რუსეთის საგარეო საქმეთა მინისტრის მოადგილის კომენტარს, საქართველოში გამოხმაურება მოჰყვა.  გია ვოლსკიმ კიდევ ერთხელ გააკრიტიკა პრეზიდენტი და აღნიშნა, რომ  თუკი   მარგველაშვილს სერიოზული მიზნების მიღწევა სურს,  ჯერ შეხვედრის წინაპირობების შექმნაზე უნდა  იფიქროს;  სოფო ქაცარავას თქმით, „საქართველოსა და რუსეთს შორის“ შეხვედრას  მხოლოდ კონკრეტული  მიზნის არსებობის შემთხვევაში  ექნება გამართლება. რომან გოცირიძის შეფასებით,   მარგველაშვილის განცხადებამ რუსეთს კიდევ ერთხელ მისცა იმის საბაბი, რომ  საკუთარი თავი რეგიონში მშვიდობისმყოფელად წარმოაჩინოს.

გია ვოლსკი: ჰაერში გასროლილი, არასერიოზული გამონათქვამი, კარასინმაც შეაფასა, თუმცა სერიოზული განცხადება გააკეთა, რომ შეხვედრა შესაძლებელია და ამას მომზადება სჭირდება. ვითომ მარგველაშვილმა არ იცის, რომ ამას მომზადება სჭირდება და არასერიოზული, ზედაპირული განცხადებებით უნდა მიიქციოს ყურადღება მაინცდამაინც. წინაპირობების შექმნაზე უნდა ილაპარაკოს პრეზიდენტმა, თუ მას სერიოზულობაზე აქვს პრეტენზია. 

სოფო ქაცარავა: შეხვედრა საქართველოსა და რუსეთს შორის შესაძლებელია მხოლოდ მაშინ, როდესაც ამ შეხვედრას ექნება კონკრეტული მიზანი. ეს კონკრეტული მიზანი არის რა თქმა ჯუნდა, ტერიტორიულ მთლიანობასთან დაკავშირებული საკითხები და თუ გადაიდგმება მცირე ნაბიჯი იმისკენ, რომ ეს პრობლემა მოგვარდეს. 

რომან გოცირიძე: რუსეთს  მივეცით იმის საბაბი, რომ ის წარმოჩენილიყო მშვიდობისმყოფელად, კონსტრუქციულ მხარედ, მოლაპარაკების მსურველად და თითქოსდა, ეს მოლაპარაკება შესაძლებელი ყოფილიყოს საქართველოსთან რაიმე რეალური შედეგის დადგომის გარეშე. 

გიორგი კანდელაკი: ისიც არ არის მთავარი პრობლემა, რომ რამდენად აქვს საქართველოს პრეზიდენტს ჩვენს კონსტიტუციურ მოდელში წონა და უფლებამოსილება, რომ გადაწყვეტილებები მიიღოს. მთავარი პრობლემა საერთო ჯამში, მაინც არის ის, რომ „ქართული ოცნების“ მთავრობას, გადაწყვეტილების მიმღებ თანამდებობის პირებს, არ გააჩნიათ ხედვა, გეგმა და არც სურვილი და კომპეტენცია, რომ მიაღწიონ გარღვევას საგარეო პოლიტიკურ ასპარეზზე დეოკუპაციის და ჩვენი დევნილების დაბრუნების საკითხებთან დაკავშირებით.

მიხეილ ჯანელიძე: რა თქმა უნდა, უნდა არსებობდეს შესაბამისი გარემოებები. რაც შეეხება, კონკრეტულად, პრეზიდენტის განცხადებას, ამ თემაზე საგარეო საქმეთა სამინისტრო არ არის ინფორმირებული და კონკრეტულად, პრეზიდენტის ხედვასთან დაკავშირებით ინფორმაცია არ გვაქვს.

გიორგი მარგველაშვილის ინიციატივა ფიქრია ჩიხრაძემ განმარტა
გიორგი მარგველაშვილის ინიციატივა დღის ბოლოს ფიქრია ჩიხრაძემ განმარტა.  პრეზიდენტის მრჩევლის თქმით,   მარგველაშვილის განცხადება, ვლადიმერ პუტინთან შეხვედრის შესახებ, ჟურნალისტებმა და პოლიტიკურმა სპექტრმა არასწორად გაიგო.

ფიქრია ჩიხრაძე: არსებობს წითელი ხაზები და რომ ეს წითელი ხაზები არის დაუძლეველი და სანამ არსებობს ოკუპაციის პრობლემა, რა თქმა უნდა, მანამდე ასეთი დიალოგი ვერ შედგება, ადამიანები, რომლებიც ამას გამოეხმაურნენ უაპელაციოდ, ან უნდა ვიფიქროთ, რომ საერთოდ არაფერს არ კითხულობენ და კომენტარს ისე აკეთებენ, მოყოლილზე, ერთმანეთის წამხედურობით ან კითხულობენ, ყველაფერი კარგად გაიგეს, მაგრამ წინასაარჩევნო ეიფორიამ განაპირობა ის, რომ ზოგმა, თავისი დღის წესრიგიდან გამომდინარე თავს დაესხას, ზოგმა, იეჭვიანოს. არ ღირს ამ წიაღსვლებში წასვლა. უტოპიები არსებობს, მაგ. ვინმეს, რომ ეთქვა რამდენიმე თვის წინ, რომ ტრამპი და ჩრ. კორეის ლიდერი ერთმანეთს შეხვდებოდნენ, ალბათ ყველა სიცილით მოვკვდებოდით, მაგრამ ეს რეალიზდა, თუმცა ამ ტიპის უტოპიური დაშვებაც კი გამორიცხულია, ასეთ შემთხვევაში რუსეთ-საქართველოს ურთიერთობაში, სამწუხაროდ.
შინაგან საქმეთა მინისტრი პარლამენტში

საქართველოს პარლამენტის პლენარულ სხდომაზე  შინაგან საქმეთა მინისტრის, ვიცე-პრემიერის, გიორგი გახარიას მოსმენა გაიმართა. გიორგი გახარიამ პარლამენტს 15 მაისს მიმართა და ითხოვა მოსმენა გამართულიყო სამ საკითხზე: 2018 წელს შსს-ს მიერ გაწეული სამუშაოს შედეგები, შსს-ში მიმდინარე და დაგეგმილი რეფორმები და 2018 წლის 12 მაისს, კლუბებში, „ბასიანსა“ და „გალერიში“ ჩატარებული საგამოძიებო მოქმედებები. გამოსვლის შემდეგ, შინაგან საქმეთა მინისტრმა პარლამენტის წევრების შეკითხვებს უპასუხა, რის შემდეგაც  საკუთარი პოზიციას გამოხატეს  უმრავლესობის, უმცირესობის და ფრაქციების წარმომადგენლებმა.
 გიორგი გახარიას გამოსვლა   უწყების რეფორმირების თაობაზე
 საკანონმდებლო ორგანოში საკუთარი გამოსვლა შინაგან საქმეთა მინისტრმა  გაწეული სამუშაოსა და დაგეგმილ რეფორმებზე  საუბრით დაიწყო.   

  უწყების რეფორმირების  მიმართულებები
გიორგი გახარიამ დაასახელა სამი მიმართულება,  რომელიც  მისი თქმით უწყების რეფორმის გზაზე განსაკუთრებით მნიშვნელოვანია, ესაა: 1. ანალიზზე დაფუძნებული საპოლიციო საქმიანობა (რაც უნდა გახდეს პრევენციის სერიოზული ინსტრუმენტი); 2. ტექნოლოგიები და  3. ადამიანური რესურსის მართვა.    
შინაგან საქმეთა მინისტრმა აღნიშნა, რომ სამწუხაროდ, ქართული პოლიცია ტექნოლოგიურად ჩამორჩება  იმ საერთაშორისო ნორმებს, რომელიც აუცილებელია  დანაშაულთან ბრძოლისთვის. რაც შეეხება ადამიანური რესურსების მართვას,  გახარიას თქმით,  შინაგან საქმეთა სამინისტროს  სისტემა ქვეყანაში ერთერთი ყველაზე დიდი გაერთიანებაა და მისი  წევრებისთვის სისტემის შიგნით უნდა იყოს  წარმოდგენილი, როგორც სოციალური გარანტიები, ასევე  კარიერული ზრდის საშუალება, რაზეც უწყების ხელმძღვანელობა მუშაობს.
გიორგი გახარია:  რაც შეეხება შინაარსობრივ ნაწილს, აქ ცოტა მეტი გამოწვევა გვაქვს და მეტი დრო დაგვჭირდება, თუმცა აქაც აშკარად გვაქვს გამოკვეთილი მიმართულებები, რომლებიც პრინციპულად მნიშვნელოვანია. ეს არის ანალიზზე დაფუძნებული საპოლიციო საქმიანობა, რაც უნდა გახდეს პრევენციის ყველაზე უფრო სერიოზული ინსტრუმენტი. რა თქმა უნდა, ეს არის ტექნოლოგიები და ადამიანური რესურსის მართვა. სამწუხაროდ, დღეს ჩვენი პოლიცია ტექნოლოგიური დონით ჩამორჩება იმ საერთაშორისო, აღმოსავლეთ ევროპის ნორმებსაც, რომელიც აუცილებელია იმისთვის, რომ დანაშაულთან ბრძოლა იყოს უფრო ეფექტური. რაც შეეხება, ადამიანური რესურსების მართვას, ეს ძალიან მნიშვნელოვანია, ვინაიდან სისტემა გახლავთ ერთ-ერთი ყველაზე დიდი ქვეყანაში და მასში მოსულ ადამიანს უნდა ჰქონდეს ძალიან მკაფიოდ წარმოდგენილი, როგორც სოციალური გარანტიები, ასევე ვერტიკალური ზრდის მკაფიო საშუალებები, რათა მან შეძლოს თავისი ცხოვრების დაგეგმვა და კარიერული ზრდა სისტემაში. ეს არის ის ძირითადი მიმართულებები, რომლებზეც არის კონცენტრირებული შს სამინისტროს 2018 წლის გეგმა.

 კრიმინალურ პოლიციაში დაგეგმილი ცვლილებები:  სპეციალიზაციების გამიჯვნა და უბნის ოფიცერი  / „უბნის ინსპექტორის“ ნაცვლად
 შინაგან საქმეთა სამინისტროს შიდა უწყებრივ რეფორმაზე საუბრისას, გიორგი გახარიამ ყურადღება გამახვილა  კრიმინალურ პოლიციაზე, როგორც სამინისტროს ერთერთ ყველაზე მნიშვნელოვან კომპონენტზე („ხერხემალი“). გახარიამ თქვა, რომ  კრიმინალურ პოლიციაში ვითარება რთულია და სპეციალიზაციებიც კი არ არსებობს.  შინაგან საქმეთა მინისტრის თქმით, კრიმინალურ პოლიციაში  დაწყებულია საგამოძიებო კომპონენტის გამოყოფა. 
გიორგი გახარიამ განსაკუთრებული ყურადღება გაამახვილა ე. წ. „უბნის ინსპექტორის“ - უბნის ოფიცრის თანამდებობაზე.  მინისტრი ამბობს, რომ უბნის ოფიცერი არის   კრიმინალური პოლიციის ის ძირითადი კომპონენტი, რომლის საფუძველზეც უნდა შეიქმნას ანალიზზე დამყარებული საპოლიციო მომსახურება.

 გიორგი გახარია:  რამდენიმე სიტყვით მინდა მოგახსენოთ  კრიმინალური პოლიციის კომპონენტის შესახებ, ეს გახლავთ ხერხემალი სამართალდამცავი სისტემის და კრიმინალთან ბრძოლის. სამწუხაროდ, კრიმინალური პოლიციის დღევანდელი მდგომარეობა საკმაოდ რთულია, მაგრამ რამდენიმე მარტივ მაგალითს მოგიტანთ, დღეს ამ ერთ-ერთ ყველაზე მსხვილ დეპარტამენტში უბრალოდ არ არსებობს სპეციალიზაცია, დღეის მდგომარეობით, ფაქტობრივად, თანამდებობრივი პოზიციები, როგორიც არის „უბნის ინსპექტორი“, „ოპერ-თანამშრომელი“, ანუ გამომძიებელი, თითქმის არის მხოლოდ და მხოლოდ დასახელება და გამოიყენება მხოლოდ სახელფასო გრადაციისთვის. შინაარსობრივი სპეციალიზაცია ამ დასახელებების უკან არ არის, ამიტომ, პირველ რიგში რაც გავაკეთეთ - დღეს ხდება კრიმინალურ პოლიციაში სპეციალიზაციების მკაფიო გამიჯვნა. გამოიყოფა ცალკე საგამოძიებო კომპონენტი და უკვე დავიწყეთ საგამოცდო ტესტირებებით, საკმაოდ კარგი მონაცემები გვაქვს და რა თქმა უნდა, უახლოეს პერიოდში მოგახსენებთ ამ მონაცემების შესახებ და გვექნება ცალკე ჩამოყალიბებული საგამოძიებო კომპონენტი, რაც ყველაზე მთავარია და რისი ყველაზე დიდი იმედიც გვაქვს, ეს გახლავთ ეგრეთ წოდებული უბნის ინსპექტორი, რომელსაც უახლოეს პერიოდში უკვე ახალი სახელითა და ახალი მიმართულებით, განახლებული ფუნქციებით, ეს გახლავთ უბნის ოფიცერი, ამ მიმართულებით ჩვენ უკვე შექმნილი გავქვს კონკრეტული სამოქმედო გეგმა მათთვის, თბილისის მასშტაბით ჩვენ ასეთი პოზიციის გვჭირდება 365 ადამიანი, 80 ადამიანის მომზადება უკვე დაწყებულია, 10 ივნისიდან გამოცხადდება ღია კონკურსი საქართველოს მოქალაქეებისთვის, რომლებსაც ექნებათ საშუალება მიიღონ ამ პოზიციებზე ვაკანტურ ადგილებზე მონაწილეობა, რამე თუ ჩვენ ვთვლით, რომ უბნის ინსპექტორი ეს არის ის ძირითადი კომპონენტი ასე ვთქვათ კრიმინალური პოლიციის, რომლის საფუძველზეც უნდა შეიქმნას ანალიზზე დამყარებული საპოლიციო მომსახურება, საპოლიციო სერვისები და ძალიან დიდი იმედი გვაქვს, რომ ეს იქნება ძალზედ მოთხოვნადი პოზიციები, ამისთვის იქნება სპეციალური საინფორმაციო აქციები ჩატარებული და ეს ყველაფერი დაიწყება 10 ივნისიდან. 

შინაგან საქმეთა მინისტრს    საზღვრის მართვაში  რესურსული თვალსაზრისით, საერთაშორისო პარტნიორების  იმედი  აქვს

 გიორგი გახარიას თქმით, მისი უწყების ერთერთი გამოწვევაა რესურსების მხრივ საზღვრის მართვა, განსაკუთრებით, სახმელეთო ნაწილში, თუმცა მინისტრის სიტყვებით, პარტნიორების დახმარებით უწყება ნელ-ნელა აუმჯობესებს საზღვრის დაცვისა და უსაფრთხოების კომპონენტებს.

 გიორგი გახარია: კიდევ ერთი მომენტი, რომელიც ძალზედ მნიშვნელოვანია და ერთ-ერთი გამოწვევაა შს სამინისტროსი, ეს გახლავთ საზღვრის მართვა. მოგეხსენებათ, რომ საზღვრის მართვა, განსაკუთრებით სახმელეთო ნაწილში საკმაოდ რესურსული და რთული ამოცანაა განსაკუთრებით ჩვენი გეოგრაფიის პირობებში, ამიტომ ამ მიმართულებით, გულწრფელად ვამბობ, რომ ჩვენ გვაქვს ჩვენი საერთაშირისო პარტნიორების დახმარების დიდი იმედი. ამ დახმარებას ისინი გვიწევენ როგორც ტექნიკურს, ასევე მატერიალურს, დღეს ნაბიჯ-ნაბიჯ სახმელეთო საზღვრის კომპონენტში ვაუმჯობესებთ დაცვისა და უსაფრთხოების კომპონენტს. თუმცა, ასევე მინდა სასაზღვრო კომპონენტზე გავაკეთო აქცენტი. მოგეხსენებათ, რომ ჩვენი სტრატეგიული პარტნიორების დახმარებით ჩვენ შევქმენით ჯეიმოკი - ეს არის ერთობლივი მართვის ცენტრი, რომელიც აქტიურად იღებს მონაწილეობას ნატოსთან საპარტნიორო პროგრამებში. 

უახლოეს პერიოდში ჩვენ დაგვემატება ორი ახალი აილენდის კლასის გემი, რაც მოგვცემს საშუალებას, რომ უფრო სრულფასოვნად მივიღოთ შავ ზღვაზე უსაფრთხოების წვრთნებში მონაწილეობა. გარდა იმისა, რომ ჩვენი სასაზღვრო  კომპონენტი უსაფრთხოების ხარისხის გარდა  ასევე ჩვენი მესაზღვრეების კომპეტენციის ზრდის ერთადერთი საშუალებაა. მე კიდევ  ერთხელ  მინდა ხაზგასმით აღვნიშნო და მადლობა გადავუხადო ჩვენს საერთაშორისო  თანამშრომლობის  მეორე მხარეს,  ჩვენს სტრატეგიულ პარტნიორებს, რამეთუ ისინი სერიოზული რესურსებით გვეხმარებიან ამ მიმართულებით.  
 საპატრულო პოლიციაში  ტურისტების უსაფრთხოებისთვის ახალი დანაყოფები შეიქმნება
 გიორგი გახარიას  თქმით, მიუხედავად  წინა წლებში საპატრულო პოლიციაში ჩატარებული  რეფორმებისა ბექ-ოფისში მდგომარეობა იყო  მძიმე,  რადგან არ ხდებოდა ადმინისტრაციული პროცესების ავტომატიზირება . დღევანდელ დღეს კი  ვითარება გამოსწორებულია - შექმნილია მომსახურების ერთიანი სერვისცენტრი, რომელიც რიგით მოქალაქეებს ემსახურება და 50 მიმართულებას (სერვისს)აერთიანებს.   
შინაგან საქმეთა მინისტრი ყურადღებას ამახვილებს ტექნიკურ აღჭურვილობაზე და  მიუთითებს, რომ ახალი აღჭურვილობა - კერძოდ, სამხრე კამერები  გაცილებით უკეთესი და საიმედოა, ვიდრე ძველი და 9 საათიან ხარისხიან გადაღებას უზრუნველყოფს. 

 შინაგან საქმეთა მინისტრის გამოსვლაში საუბარი იყო ასევე ორშაბათიდან საპატრულო პოლიციის ქვეით  დანაყოფებზე, რომელიც ტურისტულ ზონებში იმოძრავებს და  ძირითადად ქვეყნის სტუმრებზე იქნება ორიენტირებული.

 გიორგი გახარია: მოგეხსენებათ, რომ საპატრულო პოლიციაში რეფორმების  გატარების ახალი ეტაპი დავიწყეთ. რა თქმა უნდა , ჩვენ ვაფასებთ იმ მიღწევებს, რომელიც იყო ამ ქვედანაყოფში გატარებული, თუმცა ერთმნიშვნელოვნად  უნდა ვთქვათ, რომ  მის ბექ-ოფისში მდგომარეობა იყო  საკმაოდ მძიმე, რამეთუ  ფაქტობრივად, ადმინისტრაციული პროცესების ავტომატიზირება, როგორც ასეთი, საერთოდ არ არსებობდა. ალბათ, ყველა ჩვენს მოქალაქეს  განუცდია  ეს დისკომფორტი,  როდესაც სხვადასხვა საბუთის გამო უწევდა სხვადასხვა  განყოფილებაში, მე-12 ოთახებში და ა. შ. მოძრაობა. დღეის მდგომარეობით, ჩვენ შევქმენით მომსახურების ერთიანი  სერვისცენტრი, რომელიც განთავსებულია გულუას ქუჩაზე და   იქ არის 50  სერვისი. ჩვენს მოქალაქეებს, ყველა ის სერვისი, რომელიც დაკავშირებულია საპატრულო პოლიციასთან,  შეუძლია მიიღოს ერთ სივრცეში და უმოკლეს ვადაში. აქვე არის განთავსებული მომსახურეობის  სააგენტოს დესკიც, შესაბამისად,  ჩვენ მაქსიმალურად ვცდილობთ, რომ საპატრულო პოლიციის ძირითადი ფუნქცია, რომელიც არის საპატრულო  სერვისების მიწოდება ჩვენი მოქალაქეებისთვის, იყოს რაც შეიძლება კომფორტული. 

ასევე,  მინდა აღვნიშნო რამდენიმე პრინციპულად მნიშვნელოვანი თემა, რომლებიც ხარისხობრივად აუმჯობესებს როგორც  მოქალაქეების  მომსახურებას, ასევე ჩვენი საპატრულო პოლიციელების უსაფრთხოებას ეს  გახლავთ სამხრე კამერები.   ბევრი იყო ამაზე საუაბრი და ჩვენ თავიდანვე ვთქვით, რომ სამხრე კამერების  გამოჩენა იყო სწორი ნაბიჯი, თუმცა გარკვეული ტექნოლოგიური  პრობლემები  აქ არსებობდა. ჩვენ ერთ მომენტში შევქმენით დიდი მოლოდინები, თუმცა  შემდგომ  ტექნოლოგიურ ნაწილში გაგვიჭირდა. დღეის მდგომარეობით ჩვენ უკვე შევიძინეთ თანამედროვე უახლოესი ტექნოლოგიებით  შესაბამისი სამხრე  კამერები. მარტივი მაგალითი შემიძლია გითხრათ, ის რა ჩვენ გვეგონა აქამდე  თანმიმდევრული  ჩაწერის რესურსი გახლდათ დაახლოებით 40  წუთი. დღეის მდგომარეობით, ეს არის 9  საათი. შემდგომ  ამ ინფორმაციის მართვაც ხდება სისტემატიზირებულად.  სერვერული ინფრასტრუქტურა არის  გაძლიერებული.  არის აბსოლუტურად უსაფრთხო. ეს ყველაფერი  ხდება მიმდინარე პროცესში, ცოცხალ რეჟიმში და ეს რა თქმა უნდა აუმჯობესებს როგორც პოლიციელის კონტროლს, ასევე  მისი უსაფრთხოების  ნაწილს. ვფიქრობ, რომ ამ მიმართულებით  ჩვენ კიდევ გადავდგამთ ბევრ ნაბიჯს. მინდა ასევე მოგახსენოთ რამდენიმე სიახლე, რასაც ჩვენ ორშაბათიდან დავიწყებთ - ეს  გახლავთ ქვეითი პატრულის კორპუსი. 

მოგეხსენებათ, რომ საქართველოში ტურისტების რაოდენობა ყოველდღიურად იზრდება და ეს ერთის მხრივ,  არის რა თქმა უნდა, ეკონომიკისთვის  დიდი  სარგებელი, თუმცა სამართალდამცავი სისტემისთვის ეს გახლავთ სერიოზული  გამოწვევა, რამეთუ ამხელა გრაფიკს ტურისტების,  მოჰყვება თავისი რისკები. დღეის მდგომარეობით,  ჩვენ განსაზღვრული გაქვს თბილისში კონკრეტული ლოკაციები და  კონკრეტული მარშრუტები. ორშაბათიდან საპატრულო პოლიციის ქვეითი ქვედანაყოფის 20 ეკიპაჟი დაიწყებს პატრულირებას ტურისტულ ზონებში და ყოველთვიურად მიემატება მას დამატებით 20 ეკიპაჟი. ჩენ ვგეგმავთ, რომ ასეთი ქვეითი პატრულირების ქვედანაყოფი შედგებოდეს 60 ეკიპაჟისგან, რომელმაც სრულად უნდა გააკონტროლოს თბილისში ტურისტული ლოკაციები. ეს გახლავთ, ჩათვალეთ ე. წ. რაღაც მსგავსი ტურისტული პატრულის, რომელიც, რა თქმა უნდა, იქნება ეფექტურად მიეხმარება, როგორც მართლწესრიგის დაცვას, ასევე მომსახურებას გაუწევს ტურისტებს, რომლებიც სტუმრობენ ჩვენს ქალაქს და  ქვეყანას. 
 ადამიანის უფლებების დაცვის დეპარტამენტი და  უწყების გეგმები

 შინაგან საქმეთა მინისტრი განსაკუთრებით წარმატებულად აფასებს  უწყებაში ბოლო დროს შექმნილი „ადამიანის უფლებების დაცვის დეპარტამენტის“ მუშაობას და ამბობს, რომ  დეპარტამენტს კონკრეტული ამოცანები აქვს, რომელიც სხვა ბევრ საკითხთან ერთად,  ოჯახური ძალადობის აღმოფხვრა- შემცირებას გულისხმობს.
 გიორგი გახარია: ასევე, მინდა მოგახსენოთ ცენტრალურ აპარატში  შექმნილი ადამიანის უფლებების დაცვის  დეპარტამენტის  თაობაზე. ჩვენ აბსოლუტურად ნათლად გვესმის ერთი რამ . ვერანაირი  წარმატება კრიმინალთან ბრძოლაში ვერ  იქნება შეფასებული ჩვენი მოქალაქეების მხრიდან, თუ ჩვენ ადამიანის უფლებების დაცვის შესაბამისი  სტანდარტი არ შევინარჩუნეთ. სწორედ ამ გამოწვევის მიზნით, პირველი ნაბიჯი რაც იქნება სტრუქტურული რეფორმების ნაწილში, თუმცა  ეს შინაარსობრივი რეფორმების  კომპონენტსაც მოიცავს, იქნა გადადგმული ადამიანის უფლებების დაცვის დეპარტამენტის  შექმნა. დღეს ეს  დეპარტამენტი მუშაობს საკმაოდ აქტიურად. მას  აქვს კონკრეტული ამოცანები. მას აქვს კონკრეტული  გეგმები.  მისი მუშაობის ეფექტურობა აისახება უკვე  ციფრებშიც. მაგალითისთვის მინდა გითხრათ, რომ  2014 წელს გამოძიება დაწყებულია ადამიანის უფლებების ოჯახური ძალადობის ნაწილში გვაქვს 544, ეს გახლავთ 2014 წელი. 2018 წელს -1542 სამ თვეში აპრილის ჩათვლით. ციფრები უბრალოდ გეომეტრიული პროგრესიის ზრდის მაჩვენებელია, რაც  ასევე რა თქმა  უნდა, ერთმნიშვნელოვნად მიუთითებს იმაზე, რომ ეს არ  არის მხოლოდ და მხოლოდ  დეპარტამენტის შექმნის დამსახურება,  ეს გახლავთ ის საგანმანათლებლო პროცესები, რომლებიც ბოლო  წლებში  განმავლობაში ქვეყანაში  მიმდინარეობდა. დღეის  მდგომარეობით ჩვენ ყველანაირად ვცდილობთ, რომ  ოჯახური ძალადობა ყველა სახის დისკრიმინაციული ძალადობა, ისევე  როგორც არასრულწლოვნებს შორის  ძალადობა,  აღიკვეთოს და ეს იყოს ის საკვანძო  სტანდარტები, რომლებსაც სამინისტრო დააწესებს.
 შინაგან საქმეთა მინისტრი 12 მაისის ღამეს ჩატარებულ  ოპერაციაზე
 პარლამენტში გამართულ  შეხვედრაზე გიორგი გახარიამ ვრცლად ისაუბრა 12 მაისის ღამეს   კლუბ „ბასიანსა“ და „გალერიში“ ჩატარებულ ღონისძიებებზე. შინაგან საქმეთა  მინისტრის თქმით,  ოპერაციას წინ უსწრებდა სამთვიანი საგამოძიებო მუშაობა, რომლის დროსაც გამოიკვეთა, კლუბებში ნარკოტიკული საშუალებების გაყიდვის სისტემური სახე. „არც ერთ კლუბში, სადაც ჩვენ დადასტურებული არ გვქონდა კლუბის შიგნით შესყიდვა, ღონისძიება არ ჩაგვიტარებია.“- აღნიშნა ვიცე-პრემიერმა. გიორგი გახარიას თქმით,  ოპერაციის ჩატარებისთვის არსებობდა ორი კომპონენტი:1. ნათელი მტკიცებულებები და 2. ოპერატიული ინფორმაცია.  მინისტრმა ასევე  განმარტა, რომ   ოპერაციამდე ორი საათით ადრე კლუბების მიმდებარე ტერიტორიაზე დააკავეს 8 ნარკორეალიზატორი.  შესაბამისად, ამ ორ კლუბში შესვლა მოხდა  იმ ოპერატიული ინფორმაციის გამო, რომელიც დაკავებებიდან მიიღეს და  იმ ინფორმაციის საფუძველზე რაც  სამთვიანი შესწავლის შედეგად დაგროვდა. ამასთანავე, უწყების მიზანი იყო მოქალაქეთა დაკავება მომხდარიყო კლუბების გარეთ და არა შიგნით, რადგან მათ სასამართლო განჩინება ჰქონდათ კლუბების და არა ადამიანების ჩხრეკაზე, ხოლო  ერთი ნარკორეალიზატორის დაკავება კლუბის შიგნით მოხდა, იმიტომ რომ ამ მოქალაქემ  შინაგან საქმეთა სამინისტროს თანამშრომლებს მიასწრო კლუბში. რაც შეეხება ოპერაციის დროს, გიორგი გახარიას თქმით ოპერაციის დაწყებისთვის, ღამის 12 საათი შეირჩა იმის გამო, რომ კლუბური ცხოვრების დასაწყისისთვის თავშეყრის ადგილებზე იქნებოდა  „ხალხის მინიმალური რაოდენობა მაქსიმალურად ფხიზელ მდგომარეობაში“.
„იმ ხალხის ვისაც ამ ღონისძიებასთან კავშირი არ ჰქონდა დიდი ბოდიში მოვუხადეთ. თქვენ ვერ მანახებთ ვერც ერთ ადამიანს, რომელიც კლუბის შიგნით იმყოფებოდა და რომლის თავიდან ერთი თმის ღერი ჩამოუვარდა. ვერ მანახებთ ვერც ერთ დაზარალებულს, რომელმაც ამ ღონისძიების შემდეგ მიმართა ჯანდაცვის ორგანოს“.- ხაზგასმით აღნიშნა შინაგან საქმეთა მინისტრმა.

 გიორგი გახარიას თქმით, ოპერაციის ამოცანა იყო დადგენილიყო, როგორ მუშაობს სისტემა, სადაც კლუბი და კლუბური ცხოვრება გამოიყენება, როგორც პლატფორმა სინთეტიკური ნარკოტიკების გავრცელებისთვის.  და ამ შემთხვევაში მეორე ხარისხის შეკითხვაა, იყვნენ თუ არა პროცესში ჩართულები კლუბების მფლობელებიც, თუმცა გამოძიება ამ მიმართულებითაც მუშაობს.
რაც შეეხება შედეგებს, გიორგი გახარიას  განმარტებით, ღამის კლუბებში ნარკოტიკების რეალიზაციის ფაქტზე გამოძიებაში პროგრესი უკვე  იკვეთება. მტკიცებულებების საფუძველზე სასამართლო განჩინებით დაკავებულია 8 ნარკორეალიზატორი, გამოძიება გრძელდება,  ჩანს დანაშაულის ქსელურობა და უახლოეს პერიოდში სამინისტრო ამ ქმედებების სისტემურ ხასიათს  ნათლად აჩვენებს.
 შინაგან საქმეთა მინისტრის ცნობით, დღეს საქართველოში ნარკოტიკების გავრცელების რამდენიმე სერიოზული წყარო და არხია. პირველი არის ფონიჭალა, საიდანაც ბოლო სამი თვის განმავლობაში 10-მდე კილოგრამი ჰეროინია ამოღებული. გიორგი გახარია ამბობს, რომ ფონიჭალაში ძირითადად ნარკოტიკების ეგრეთ წოდებულ მსხვილ კომპონენტზე მიდის მუშაობა. მეორე და სერიოზულ გამოწვევად მინისტრი ნარკოტიკების ინტერნეტის საშუალებით გავრცელებას ასახელებს, კლუბური ნარკომანია კი მის ჩამონათვალში მესამე ადგილს იკავებს. 
გიორგი გახარია: პირველ რიგში, მინდა, თითოეულ პოლიციელს, რომელიც მონაწილეობას იღებდა ამ ღონისძიებაში, გადავუხადო მადლობა, რამეთუ ჯერჯერობით უფლებამოსილების გადამეტების ვერც ერთი მაგალითი ვერავინ ვერ წარმოადგინა. იმ შემთხვევაში, თუ მსგავსი მაგალითები წარმოდგენილი იქნება, ჩვენ გვექნება შესაბამისი რეაგირება.

ახლა, ორი სიტყვით იმის შესახებ რა უსწრებდა ამ ღონისძიებას წინ. დაახლოებით, სამთვიანი საგამოძიებო მოქმედებების შედეგად, ერთმნიშვნელოვნად ფაქტობრივი მასალებით დადასტურებულ იქნა, რომ კლუბებში ნარკოტიკული საშუალებების გაყიდვა სისტემური სახით მიმდინარეობდა. ჩვენ, საკონტროლო შესყიდვის საფუძველზე, და ამის მაგალითს განახებთ, პირდაპირ ვადასტურებთ, რომ კონკრეტული ადამიანები კონკრეტულ კლუბებში სისტემატურად, სხვადასხვა დროს ახორციელებდნენ ნარკოტიკული საშუალებების გაყიდვას, რაც პირდაპირ მიგვითითებს იმაზე, რომ ეს იყო, ასე ვთქვათ, დაგეგმილი მოვლენა. შემიძლია გითხრათ, რომ საკონტროლო შესყიდვა დაფიქსირებული გვაქვს სასამართლო განჩინებით, 20-ზე მეტი კონკრეტული ფაქტი, როგორც მიმდებარე ტერიტორიაზე ( მიმდებარე ტერიტორია არ ნიშნავს გვერდით უბანს, ეს არის კლუბის წინ), ასევე, კლუბის შიგნით. არც ერთ კლუბში, სადაც ჩვენ დადასტურებული არ გვქონდა კლუბის შიგნით შესყიდვა, ღონისძიება არ ჩაგვიტარებია. მაგალითად, ჩვენს გადაღებული გვაქვს შემთხვევა, როდესაც ერთ-ერთი კლუბის წინ, შესასვლელთან, ორი ახალგაზრდა ხვდება. ერთი გამოდის კლუბიდან. ისინი საუბრობენ გარკვეულ ყიდვა-გაყიდვის აქტზე, რომლის დროსაც ხდება ფასზე შეთანხმება, შემდეგ მყიდველი გადასცემს თანხას და ამბობს - „ბოდიში არ მაქვს კონკრეტული თანხა“ (ხურდაზეა საუბარი), გამყიდველი იღებს ამ თანხას და პასუხობს - „არ არის პრობლემა, ხურდას დაგიბრუნებ“. შედის ყველანაირი დაცვის ავლით კლუბში, შემდეგ კლუბიდან ბრუნდება, გადასცემს კონკრეტულ ნარკოტიკულ საშუალებას და აბრუნებს ხურდას. ეს ერთი შემთხვევა. მეორე - რომელიც პირდაპირ მიგვითითებს სისტემურ კავშირზე, ნარკოტიკის გამსაღებლებსა და კლუბს შორის. ეს არის ის, როდესაც ერთ-ერთ კლუბში გაყიდვას ახორციელებდა დაცვის უფროსი, ადმინისტრაციის ჩვეულებრივი წევრი. შესაბამისად, ჩნდება კითხვა: იმ შემთხვევაში, როდესაც მსგავსი მტკიცებულებები გაგვაჩნია, უნდა შევსულიყავით კლუბში თუ არა? მე ვფიქრობ, აქ კითხვის ნიშნები საერთოდ არ არსებობს. თუ ფორმასთან დაკავშირებით არსებობს რაიმე შეკითხვები, მზად ვართ, გავცეთ კონკრეტული პასუხები, რამეთუ აბსოლუტურად გვაქვს შინაგანი რწმენა იმისა, რომ სწორად მოვიქეცით, ჩვენი მოქალაქეების უფლებების დაცვით. თუ უფლებამოსილების გადამეტების ერთი ფაქტი მაინც დადასტურდება, ჩვენ ამაზე გვექნება აბსოლუტურად ღია, ტრანს პარანტული რეაქცია.

მე მჯერა, რომ თქვენ აბსოლუტურად სწორი წარმოდგენა გაქვთ იმასთან დაკავშირებით, რა ხდებოდა ამ კლუბებში. ისიც ძალიან კარგად იცით, რომ ჩვენ კლუბური ცხოვრების და მოდის წინააღმდეგი არ ვართ, თუმცა, როდესაც გარკვეული სოციუმი გიმტკიცებს, რომ კლუბებში ასეთი რამე არ ხდება და ჩვენ გვაქვს კონკრეტული მტკიცებულებები, რომ ეს ყველაფერი ხდება, როდესაც კლუბის მფლობელების და ხელმძღვანელების მხრიდან არ ყოფილა არც ერთი შემთხვევა, რომ მათ მიემართოთ შინაგან საქმეთა სამინისტროსთვის და ეთხოვათ, მოგვეხმარეთ ამ პრობლემის გადაწყვეტაში, როდესაც ჩვენ მტკიცებულებებით ვხედავთ, რომ ადამიანები, რომლებიც ნარკოტიკული საშუალებებით ვაჭრობენ, ჩვეულებრივად, ყველანაირი დაცვის გვერდის ავლით შედიან, გამოდიან, ერთი და იგივე ადამიანები არიან ერთი და იმავე კლუბებში, როდესაც ვხედავთ, რომ ეს ადამიანები არიან ამ კლუბის ადმინისტრაციის წარმომადგენლები, რა თქმა უნდა, ეს არის სისტემური პრობლემა. ამასთან ერთად, მინდა გითხრათ, რომ სამწუხაროდ, ბოლო რამდენიმე კვირის განმავლობაში, ინტოქსიკაციის რაოდენობა კრიტიკულად გაიზარდა. შესაბამისად, ამას თავისი ახსნა აქვს. ეს იყო ის ძირითადი გამოწვევები, რის გამოც ჩვენ გადავწყვიტეთ ღონისძიების ჩატარება. იყო ორი კომპონენტი, პირველი - აბსოლუტურად ნათელი მტკიცებულებები და არანაირი ფორმალური იურიდიული შეკითხვები ამ მიმართულებით არ არსებობს და მეორე - ოპერატიული ინფორმაცია, რის გამოც ჩვენ ეს ოპერაცია ჩავატარეთ".

  პარლამენტართა  კითხვები  და შინაგან საქმეთა მინისტრის  პასუხები
 პარლამენტში სიტყვით გამოსვლის შემდეგ შინაგან საქმეთა მინისტრმა დეპუტატების კითხვებს უპასუხა. ოპოზიცია, 12 მაისის სპეც-ოპერაციით, ნაციონალისტების კონტრაქციით და  კრიმინალის ზრდის სტატისტიკით დაინტერესდა. გიგა ბოკერიამ ითხოვა    მინისტრს აეხსნა   დანაშაულის რაოდენობის ზრდის მიზეზები და  განემარტა საკუთარი დამოკიდებულება ბიძინა ივანიშვილის განცხადების მიმართ, რომელშიც საუბარი იყო გაგებით მიდგომებზე. რომან გოცირიძემ ითხოვა, განემარტა მინისტრს  თუკი ოპერაცია უნაკლოდ ჩატარდა, რატომ მოიხადა ბოდიში. რაც შეეხება  უმრავლესობას, ენძელა მაჭავარიანმა  შინაგან საქმეთა სამინიტროს იმ თანამშრომლების ფულადი წახალისება მოითხოვა, ვინც ოპერაცია წარმატებით ჩაატარა. მარიამ ჯაშმა  გიორგი გახარია   კობა ნარჩემაშვილს შეადარა და მიუთითა, რომ „ქართული ოცნების“    გუნდის წევრი  ყოფილი თუ მოქმედი მინისტრები ჰუმანურობით გამოირჩევიან (რაზეც ბოკერია რეპლიკით გამოეხმაურა).  რუსთავი2-ის თანახმად, „შოკისმომგვრელი იყო მეოცნებე დეპუტატ ლურსმანაშვილის ჰომოფობიური გამოსვლა საპარლამენტო ტრიბუნიდან“, უმრავლესობის წევრმა  სექსუალური უმცირესობის წარმომადგენლებს „პიდარასტები“ უწოდა და მათგან დაცვა მოითხოვა. მოგვიანებით ლურსმანაშვილმა საკუთარი სიტყვებისთვის ბოდიში მოიხადა და  თქვა, რომ მისი საუბარი ჰომოფობიური არასდროს ყოფილა. 9 საათიან „კურიერში“ ყურადღება გაამახვილეს უმრავლესობის კიდევ ერთ წევრზე   დიმიტრი  ცქიტიშვილზე. ითქვა, რომ „ერთადერთი კრიტიკული და მწვავე გამოსვლა ღამის კლუბების რეიდების გამო მმართველი გუნდიდან“ სწორედ მას ჰქონდა.

 შინაგან საქმეთა მინისტრმა    ღიად ისაუბრა კრიმინალის ზრდის  ტენდენციებზე, მან თქვა რომ კრიმინალმა მოიმატა. გიორგი გახარიას თქმით,  ახალი ხელისუფლების დროს „სისტემა გახდა ჰუმანური, რაც არის პირველადი მიღწევა, მაგრამ ვერ გახდა მოკლე დროში შესაბამისად ეფექტური“. რაც შეეხება ყოფილი პრემიერის განცხადების მიმართ გახარიას დამოკიდებულებას, მინისტრის თქმით, ის ამ გამოთქმას გაგებით ეკიდება, რადგან ესმის რომ   მართლმსაჯულების ერთიანი სისტემის შექმნა სწორედ ახლა ხორციელდება.
 კითხვები და პასუხები
გიგა ბოკერია: თქვენ არაფერი არ თქვით აქ პრო-პუტინულ ფაშისტურ ძალებზე და როგორც ჩანს ან პრობლემად არ მიგაჩნიათ ან რახან თქვენი გუნდის ნაწილის თუ მთლიანად თანამოაზრეები არ არიან, არ ჩათვალეთ ამაზე საუბარი საჭიროდ. წარმოიდგინეთ, რომ არის ვითარება, რომ მაღალი დონის სტუმარი ჩამოვიდა საქართველოში და სიტყვით გამოდის თავისუფლების მოედანზე და იქვე არის ბიძინაც და ამ დროს ასეული კაცი შეიკრიბა, იძახიან, რომ ჩვენ არ დავუშვებთ აქ პუტინის გარდა არც ერთი ლიდერის საუბარს, ამ დარბაზშიც არიან ეგეთი ხალხი, ვინც პირდაპირ იძახის,  თქვენს რიგებშიც ვინც ფარულად იძახის ხოლმე ამას. მივალთ ახლა და ალყას დავარტყამთ და ბოთლებს ვესვრით, თქვენ მერე მიხვალთ ბ-ნ ბიძინასთან და ეტყვით, რომ ვეღარ ვაჩერებთ და იქნებ დაიშალოთ რა, თორემ მაშინ სისხლი უნდა დავღვაროთ ამათი და მშვიდობის მტრედი გამოხვალთ. მითხრით ამ ვითარებას როგორ ხედავთ?

გიორგი გახარია:17 მაისი - გუშინდელი ღონისძიება მე ვთვლი, რომ შსს-მ ჩაატარა ღირსეულად. მიუხედავად იმისა, რომ ეს იყო უდიდესი გამოწვევა, რომ ჩვენმა პარტნიორებმა, მერე მხარემ დაარღვია ყველა მოლაპარაკება, რომლიც იყო მიღწეული.

ოთო კახიძე: ფიქსირდება მნიშვნელოვან ზრდა კრიმინალის. მე მაინტერესებს საზოგადოებამ ვის უნდა დაუჯეროს თქვენს ყოფილ თუ ამჟამინდელ კოლეგებს, მაშინდელ შს სამინისტროს, თუ დღევანდელს?  როდის სცდებოდა და შეჰყავდა შეცდომაში საზოგადოება შსს-ს. 

 გიგა ბოკერია: ეს ვითარება საზოგადოებამ დიდი ხანია იცოდა, რომ კრიმინალი მძიმედ იზრდება, როგორც აქ უკვე ითქვა, თქვენი კოლეგები ამას ბრმად უარყოფდნენ, აბრალებდნენ მედიას, ოპონენტებს, შპრიცებს ყრიან სადარბაზოებში ოპოზიციაო, გახსოვთ, ალბათ ეგზოტიკური განცხადება.

აქ მაინც, მთავარი იდეოლოგიური, დოქტრინალური განცხადება გააკეთა თქვენმა ლიდერმა ან არ ვიცი, კერპმა თუ ბელადმა, არ ვიცი რას დაარქმევთ, ბატონმა ივანიშვილმა. როცა მას კითხეს უკვე კრიმინალის ზრდაზე, მან ეპოქალური სიტყვები უთხრა საზოგადოებას, როგორც მთავრობის პოლიტიკური პასუხი ამ გამოწვევაზე და აწ უკვე რეალობაზე, რომ გაგებით უნდა მოეკიდოს საზოგადოება ამას, გაგებით და მე ახლა გეკითხებით, არა რაღაც ძველი შავ-ბნელი დროის შემდეგ რომ გაიზარდა კრიმინალი არა იმაზე, არამედ იმაზე თუ რა ტენდეციაც არის ახლა.

თუ თქვენ იზიარებთ ბატონი ივანიშვილის მართლა ეპოქალურ მიდგომას, მაშინ ამ თემაზე დისკუსია არ გავაგრძელოთ, ნათელი იქნება და მერე ჩემ შეფასებას მოგახსენებთ ამის თაობაზე კიდევ ერთხელ, მაგრამ თუ მეთანხმებით, რომ ეს არის უბრალოდ პოლიტიკური თავგასულობა, უპასუხისმგებლობა ან სისულელე და სხვათა შორის, გთავაზობთ კოდურ სიტყვას, რომ თუ არ მიპასუხებთ ამ კითხვაზე, ესე იგი მეთანხმებით და თუ მეთანხმებით, იქნებ დააზუსტოთ არა ზოგადი ბრტყელ-ბრტყელი ფრაზებით სტრუქტურულ რეფორმებზე, არამედ კონკრეტულად, რა დანაშაულებრივი შეცდომები იქნა დაშვებული არა იმ ძველ დროს, რომელზეც ასე გიყვართ საუბარი, არამედ ახლა, ამ ბოლო წლებში, რომ ასეთი მძიმე ტენდენცია გაქვთ ახლაც. კონკრეტულად რა ქნეს და რასაც თქვენ აღარ გაიმეორებთ. დაგვიკონკრეტეთ, ზოგადი ვარდისფერი საუბრით რომ არ გამოძვრეთ.

გიორგი გახარია: მჯერა თუ არა 100%-ით ამ სტატისტიკის, რომელსაც მე ახლა ვაქვეყნებ? 95%-ით მჯერა. მე რომ ვთქვა, რომ 100%-ით მჯერა უნდა ჩასული ვიყო თითოეული პოლიციელამდე. ახლა პასუხზე იქ მაშინ რა იყო და ვის უნდა დავუჯეროთ არ ვიცი, არ შემისწავლია. 

( ბოკერიას პასუხად) „გაგებით ვეკიდები“ და აგიხსნით რატომ. დღეს სამართალდამცავ სისტემაში ხდება მარტივი რამ, ფაქტობრივად ჩათვალეთ, რომ მართლმსაჯულების ერთიანი სისტემის შექმნა ხდება ახლა. იდეალურზე არ ვსაუბრობთ, ვსაუბრობთ რაღაც სტანდარტზე, სასამართლოში მტკიცებულების სტანდარტი, პროკურატურის მუშაობის სტანდარტი და კიდევ ბევრი რამ. რეალურად ჩვენ კარგად გვესმის, რომ სისტემა გახდა ჰუმანური, რაც არის პირველადი მიღწევა, რაც არის კონცეპტუალური მიღწევა. სისტემა ვერ გახდა მოკლე დროში შესაბამისად ეფექტური. ამ დისბალანსმა ჰუმანურობის გაზრდასა და ეფექტურობის ვერ დაწევას შორის, გამოიწვია ის, რასაც თქვენ ეძახით კრიმინალის ზრდას და შემდგომ აბსოლუტურად პოლიტიკურ კონტექსტში ამბობთ, რომ იყო, რომ გაგებით მოეკიდეთ. მე ამას ვუყურებ და ასე აღვიქვამ, მივიჩნევ, რომ ეს არის ობიექტური რეალობა და აქ გასაკვირი არაფერია. სისტემის სწრაფ ჰუმანიზაციას ეფექტურობა ვერ დაეწია და მივიღეთ ის რაც მივიღეთ. შესაბამისად, ეს ყველაფერი რაც თქვენ ბრძანეთ ჩემთვის არის გასაგები”.
ირაკლი აბესაძე: 13 მაისს აქციის დაშლისას საჯაროდ იქნა გაცხადებული, რომ თქვენ აქციის ორგანიზატორებს მოახსენეთ, რომ თქვენ ვერ ახერხებდით იმ აგრესიულად მოქმედი ჯგუფის დაშოშმინებას. თქვენ მართლა ასე ფიქრობდით და ეს რეალური ინფორმაცია მიაწოდეთ აქციის ორგანიზატორებს თუ როგორც მანამდე, სინქრონულად მოქმედებდნენ ისინი თავისი აგრესიული გამოხტომებით თქვენს პოლიტიკურ ნაბიჯებთან ერთად, თქვენც ასევე სინქრონულად ჩაერთეთ აქციის ორგანიზატორებში ამ აგრესიულ ჯგუფებთან ერთად ფსიქოლოგიურ ძალადობაში? 

ელენე ხოშტარია: ეს ფაშისტური ჯგუფები 1 კვირის განმავლობაში ფაქტიურად უწყვეტად დღის წესრიგს კარნახობდნენ ადამიანებს. მინდა გაგახსენოთ ამ ჯგუფების შესახებ, რომლებიც იძახიან, რომ ისინი არიან შეიარაღებულები, მათ აქვთ ვინჩესტერები, პისტოლეტები, სანადირო თოფები, იმ დღეს იმ აქციაზე, რომელზეც იმყოფებოდით, მათ თქვეს, რომ მოსაკლავი უნდა მოიკლას, სიკვდილი მტერს, დღის წესრიგი ჩვენ გვეკუთვნის, ანუ კონკრეტულად იმ დღეს იმ ადგილას, სადაც თქვენ მიხედვით ეს ადამიანები ამ სიტყვებს ამბობდნენ, პარალელურად იმ კადრებისა, რასაც ვუყურებდით, რომ ცდილობდნენ გარღვევას კორდონის, პოლიციის შეურაცხყოფის გზით და ემუქრებოდნენ ადამიანებს. ამ ადამიანებს თქვენ უთხარით, აქ იყავით პრობლემა არაა, მე მოვსულვარ აქ პირობებისთვის, მოვედი იმიტომ, რადგან იმ ხალხს დაველაპარაკე თქვენც დაგელაპარაკოთ, აქ პრობლემა არ არის, იყავით, მათ გასაყვანად დამჭირდება 4 საათი. მიგაჩნიათ თუ არა, რომ ესეთი საშიში ჯგუფები, როდესაც ესეთ პირობებს აყენებენ შს მინისტრი უნდა ეუბნებოდეს, რომ იყავით აქ პრობლემა არ არის და მე გავიყვან ამ ხალხს, ხომ არ აძლევს ეს მათ მეტ საშუალებას, ხომ არ აქეზებს ეს ამ ჯგუფებს, რომ სწორედ ასეთ შანტაჟში ამყოფონ საზოგადოება.

სალომე სამადაშვილი: ძალიან ყურადღებით გისმენდით და მაინც ვერ გავიგე რა საჭირო იყო კლუბებში შევარდნა იმ ამოცანების განსახორციელებლად, რომელზეც ვთანხმდებით ყველა, რომ მნიშვნელოვანია ამ ქვეყნისთვის, ეფექტიანი ბრძოლა ნარკობიზნესთან და იმედია, როცა პასუხს გასცემთ ჩვენს შეკითხვებს, იქ მაინც მოვისმენთ რაიმე ისეთ ახსნას, რომელიც ჩვეულებრივ ლოგიკას ექვემდებარება, რადგან აქამდე ვერაფერი ვერ მოვისმინე მსგავსი.

გიორგი გახარია: სისხლის სამართლის საქმე უკვე აღძრულია. მიმდინარეობს დაკითხვები. შსს მაშინვე როგორც კი დააფიქსირებს გამოხატვის თავისუფლების ფორმების გადამეტებას უკვე გადასულს ძალადობის მოწოდებაში, რა თქმა უნდა, ჩვენ ვიმოქმედებთ. ეს დაშლა მოხდა, ფაქტობრივად, ერთობლივად. თუ იმ საღამოს, იმ მოედანზე რაღაც სხვა დაჯგუფებამ აქცია გააგრძელა, არაფერი არ მომხდარა იქ. ორშაბათს ქალაქმა გაიღვიძა და ცხოვრობდა ჩვეულებრივი სამუშაო დღით. ეს იყო ის შეთანხმება, რომელიც იყო გონივრულად მიღწეული ყველა აქტიურ მხარესთან.

რომან გოცირიძე: თქვენი მბრძანებლის მეორედ მოსვლისას, მისი 20 წუთიანი გამოსვლა აღნიშნეთ 31 ტაშით, დღეს ახალ სიმაღლეებს იპყრობთ და კვლავ გინდათ, რომ საქართველო გამოაჩინოთ გინესის დონეზე მსოფლიოს არენაზე და იტყვით 20 წუთიანი გამოსვლის შემდეგ 41 მადლობას. ბ-ნო გიორგი თქვენ მოისმინეთ მლიქვნელური მადლობები, მაგრამ სად არის თქვენი ბოდიში? რატომ მოიხადეთ ბოდიში თქვენ ახალგაზრდების წინაშე აქციების მსვლელობისას, თქვენ მოახდინეთ თქვენი ბოდიშის დეჟავუირება ამ ტრიბუნიდან?

 გიორგი გახარია: აბსოლუტურად ლეგიტიმური იყო ის, რაც პოლიციამ გააკეთა, თუმცა კიდევ ერთხელ ვიმეორებ, რომ ბოდიში მოვიხადეთ იმ დისკომფორტისთვის, რომელიც ჩვენს ახალგაზრდა მოქალაქეებს შევუქმენით იმით, რომ მოგვიწია მათი საღამოს გეგმების ჩაშლა და კლუბიდან გამოყვანა. რა თქმა უნდა, მოვუხადეთ ბოდიში.
დიმიტრი ცქიტიშვილი: კითხვები მეც მაქვს, რჩება კითხვები საზოგადოების ერთ ნაწილს და აარ აქვს მნიშვნელობა რამდენად დიდია თუ პატარა საზოგადოების ეს ნაწილი, მაგრამ მაინც არის ეს კითხვები, თუ გარეთ დავიჭირეთ რატომ გახდა აუცილებლობა, რომ შიგნით შევიდეთ, 3 თვიანი წინასწარი მზადების შემთხვევაში, შიგნით შესვლის შემთხვევაში, ჩვენ ვერცერთი დამატებით ნარკო-რელიზატორი ვერ დავიჭირეთ და მაინც შევედით, რატომ გახდა მაინცდამაინც ამ ორ კლუბში და არა სხვაში, სხვა კლუბებზეც იყო სანქცია, რომ შესვლა მომხდარიყო და ჩხრეკა, მაგრამ მარტო ამ ორ კლუბში მოხდა. რამდენად პოლიტიკურად გათვითცნობიერებული იყო ამ გადაწყვეტილების შედეგები.

აკაკი ზოიძე: შეგიძლიათ თუ არა, რომ მეტი ინფორმაცია მოგვაწოდოთ იმის თაობაზე, რომ ოპერაციის ეს ფორმა ასევე გამოწვეული იყო ოპერატიული ინფორმაციით უკვე დაკავებული რეალიზატორებისგან ან სხვა წყაროებით მიღებული, რომ აღნიშნულ კლუბებში უკვე გავრცელებული იყო ნარკოტიკული საშუალებები, რომელთა შორის შესაძლოა ყოფილიყო ამ მომაკვდინებელი საფრთხის შემცველი სინთეზური ნარკოტიკები?

მამუკა მდინარაძე: რამდენი ლოკაციიდან დაახლოებით რა რაოდენობის ნარკოტიკი ამოვიდა, რა რაოდენობით ნარკოტიკი ამოიღეს პოლიციელებმა იმ კლუბებიდან, რომელშიც ჩატარდა ჩხრეკა და რა მოლოდინი გვაქვს ამასთან დაკავშირებით, რაიმე შედეგები ხომ არ არის წინასწარი ექსპერტიზის ცნობილი?

გიორგი გახარია: დღეს რამდენჯერმე დაისვა შეკითხვა, ელოდით თუ არა იმ რეაქციას, რომელიც იყო დინამოს სტადიონის ირგვლივ? ველოდით, აბსოლუტურად აშკარად შემიძლია გითხრათ, რომ ველოდით და იმ რეაქციასაც ველოდით, რომელიც იყო რუსთაველზე, პარლამენტის წინ. უბრალოდ მარტივი მიზეზის გამო, შიშის კომპლექსი არსებობდა. ჩვენ ვთვლით, რომ დღევანდელ სიტუაციაში ჩვენ ყველას გვაქვს მარტივი შანსი, რომ ის ინსტიქტები, რაც ჩვენ გვიჩნდებოდა 9 აპრილს, 7 ნოემბერს, 26 მაისს და ა. შ. დღეს ცოტა შევცვალოთ. 34 ლოკაცია, ეს არის ის ადგილები და აქამდეც გაისმა შეკითხვა. გულწრფელად მინდა გითხრათ, რომ არავის არაფერი არ ჩაუბარებია, მიუხედავად მიმართვისა. ეს იყო უბრალოდ ჩვეულებრივი დაყრა. ადამიანებმა მოიშორეს უბრალოდ ფაქტი. ეს არ ყოფილა ჩვენი მიზანი. ესეც რომ არ ყოფილიყო, ჩვენი შესვლა იქნებოდა ლეგიტიმური და აბსოლუტურად გამართლებული, რადგან ჩვენი ამოცანა იყო დაგვედგინა როგორ მუშაობს ეს სისტემა, სადაც კლუბი და კლუბური ცხოვრება გამოიყენება როგორც პლატფორმა ამ სინთეტიკური ნარკოტიკების გავრცელების. 

ეკა ბესელია: შეფასება მინდა მოვისმინო თქვენი მხრიდან გუშინდელ დღესთან დაკავშირებით, რამდენად იყო უზრუნველყოფილი გამოხატვის თავისუფლების რეალიზება, ესეც ერთერთი ძალიან მნიშვნელოვანი საკითხია.

ერთ-ერთი თემაა, რომელზედაც ბოლო პერიოდში არის ხშირად საუბარი და არის ჩვენთვის ალბათ გამოწვევა, ეს არის მოზარდებში გახშირებული დანაშაული. საინტერესოა შსს-ს პოზიცია - რითი უნდა გაუმკლავდეს ამ გამოწვევას ?

 გიორგი  გახარია: არასრულწლოვანთა კოდექსი არის მნიშვნელოვანი პროგრესი, რამაც მნიშვნელოვნად დაარეგულირა ყველაფერი, რაც ხდება 14 წელს ზემოთ არასრულწლოვნების დანაშაულთან დაკავშირებით. იქ რეციდივის მაჩვენებელი არის ძალიან დაბალი. თუმცა ძალიან მძიმედ გვაქვს საქმე 14-წლამდელ ბავშვებთან მიმართებაში. 2010 წელს შექმნილი რეფერირების სისტემა უბრალოდ არ მუშაობს. 14-წლამდე ბავშვები უყურადღებოდ არიან დარჩენილები. ჩვენ გვესმის, რომ 14-წლამდე ბავშვებთან არ უნდა მუშაობდეს პოლიცია და ეს არის სკოლის და განათლების სისტემის საქმე. ერთმნიშვნელოვნად არის დასახვეწი რეფერირების სისტემა. რეფერირების კომისია 2010 წლის შემდეგ გავლილი აქვს 35 ბავშვს ანუ ეს სისტემა არის მთლიანად დაშლილი და არ მუშაობს. ამიტომ, 14-წლამდე ბავშვებში დანაშაულთან მუშაობა არის რეფერირების სისტემა, რომელიც არის განათლების სამინისტროს, ჯანდაცვის სამინისტროს და შემდგომ შს სამინისტროს პრეროგატივა“, 
ენძელა მაჭავარიანი: ეს მადლობები, რომელიც ჩვენ აქ უხვად დავარიგეთ, ერთის მხრივ შეიძლება კარგი იყოს, მაგრამ ცარიელი მადლობა დიდი ვერაფერი წამალია და ამიტომ მე მინდა ვთხოვო შს მინისტრს, რომ ის ადამიანები, ვინც ამ ღონისძიებაზე იდგნენ და ესე იცავდნენ თავიანთი ხალხის ინტერსებს, თუ შეიძლება რაიმე ფულადი ჯილდოთი, პრემიით ან სხვა რამით დავაჯილდოოთ.

მამუკა მდინარაძე: თქვენ იყავით ქვეყანაში ერთ-ერთი პოლიტიკური ლიდერი, ამის შესახებ არ გისაუბრიათ და ახლა გაძლევთ საშუალებას, რომ ტრიბუნასთან ისაუბროთ, იყო თუ არა რეპრესიული პოლიტიკა უკიდურესად ნარკომომხმარებლების მიმართ? იყო თუ არა წამება ციხეებში და იყო თუ არა მაშინდელი ხელისუფლების სტილი და მიგაჩნიათ თუ არა, რომ ეს იყო საუკეთესო გზა დანაშაულთან ბრძოლისათვის და კრიმინალის აღსაკვეთად და მზარდი სტატისტიკის აღსაკვეთად? კოდურ დათქმას გავაკეთებ, როგორც თქვენ გააკეთეთ მინისტრის მიმართ და თუ არ მიპასუხებთ მაშინ ეთანხმებით... ტრიბუნიდან  მიპასუხეთ, თუ შეიძლება, ახლა არ ისმის თქვენი ხმა და ამ ხრიკს ვერ ჩაგითვლით, ბ-ნო გიგა, ძალიან დიდი ბოდიში.

გიგა ბოკერია: დიდი მადლობა, მე ბ-ნი მამუკას წინასწარმეტყველებას პატივს ვცემ, ის მე უკვე მხედავს, როგორც შს მინისტრს, მაგრამ იმედი უნდა გაგიცრუოთ, მომავალშიც არ ვიქნები, ახლა კითხვები არის შს მინისტრთან, ეს ერთი და მეორე, ცოტა სახიფათო წინასწარმეტყველებებია. კობა ნარჩემაშვილს მადლობა მოუხადეს 2003 წელს გაყალბებული არჩევნების შემდეგ, მშვიდობიანად, რომ სისხლი არ დაღვარა და ეს არის კარგიო და როგორ გისურვოთ ეგ მომავალი, ჩვენ ეგ არ გვინდა, ჩვენ გვინდა არჩევნებით ცვლილება, იქნებ თქვენ თვითონ მიუთითოთ ხოლმე თქვენს კოლეგებს, როცა ნებისმიერ უმცირესობის, მათ შორის ყველაზე დაუცველის მიმართ, ესეთ შეურაცხმყოფელ ფრაზებს ვისმენ, ეს რაინდები, რომლებიც იბრძვიან „კლაბერების“ წინააღმდეგ გაბედულად სიცოცხლის უკანასკნელ წვეთამდე, თითქოს მტერი არ გვყავს ერთ საათში აქედან, მაგრამ იმ მტერთან ბრძოლა თქვენ არ გინდათ, იმ მტრის უნდა გეშინოდეთ და აი, კლაბერები რომ შეიკრიბებიან - გოგო-ბიჭები, 20-22 წლის, არ აქვს მნიშვნელობა, მე მათი აზრები მომწონს თუ არა, იქ ხართ რაინდები და ამ დარბაზშიც ომახიანად უტევთ, ყოჩაღ.

თამარ ჩუგოშვილი: ჩვენ ვიცით, რომ გვაქვს კანონის ჩანაწერები, კანონის რეგულაციები, რომელიც ამბობს იმას, რომ ნებისმიერი ტოტალიტარული, მათ შორის ფაშისტური იდეოლოგიის პროპაგანდირება ქვეყანაში არის კანონგარეშე, არის აკრძალული და არსებობს შესაბამისი მექანიზმებიც გარკვეულწილად, ამ პრობლემასთან გამკლავებით. ამის მიუხედავად მინდა დავუსვა კითხვა მინისტრს და შსს-ს რა ინფორმაცია აქვს ამ ჯგუფებთან დაკავშირებით.

 იმ მცირე ჯგუფის  შესახებ, რომელიც საკუთარ იდენტობას აიგივებს ფაშისტურ იდეოლოგიასთან სამინისტროს რა ინფორმაცია აქვს ამ ჯგუფებთან დაკავშირებით,  მათ მასშტაბთან და დაფინანსებასთან დაკავშირებით.

 გიორგი  გახარია: მოგეხსენებათ, რომ სისხლის სამართლის საქმე უკვე აღძრულია და მიმდინარეობს დაკითხვები. მაშინვე, როგორც კი დავაფიქსირებთ გამოხატვის თავისუფლების ფორმების გადამეტებას უკვე გადასულს ძალადობის მოწოდებაში, რა თქმა უნდა, ჩვენ ვიმოქმედებთ. ამ მიმართულებით, ერთმნიშვნელოვნად გვესმის ის შეშფოთება, რომელიც ამ დარბაზში გამოითქვა, რამეთუ ყველას კარგად გვესმის, რომ უსაფრთხოება და სტაბილურობა დღეს არის ჩვენი ქვეყნისთვის კრიტიკულად მნიშვნელოვანი. 
ამიტომ, ვფიქრობთ, რომ საჭიროა აბსოლუტურად დასაბუთებული, გააზრებული საგამოძიებო პროცესი, რომელიც მიგვიყვანს შესაძლებელ ფაქტობრივ მასალამდე და სადაც დავინახავთ გამოხატვის თავისუფლების გადაჭარბებას, რა თქმა უნდა, ჩვენ ვიმოქმედებთ. არ გვჭირდება აქ ისეთი ფორმების მიღება, რომელმაც შემდგომ შეიძლება გარკვეული რისკები შეგვიქმნას, თუმცა მოგეხსენებათ, რომ იქ, სადაც მსგავსი ფაქტები გამოვლინდა, შსს მოქმედებს ყველანაირი უკანდახევის გარეშე. 

მოგეხსენებათ, რომ რამდენიმე პირი უკვე არის მსგავსი მუხლებით სისხლის სამართლის პასუხისგებაში მიცემული ამ კონკრეტულ შემთხვევებზე, რომელიც მოხდა 13 მაისს. გამოძიება დაწყებულია და დარწმუნებული ვარ, ამ გამოძიებას მივიყვანთ ბოლომდე. თუ მომავლისთვის დაგვჭირდება საკანონმდებლო ცვლილებები და დავაფიქსირებთ ასეთ აუცილებლობას, რა თქმა უნდა, მოგმართავთ, რათა აგრესიული და ფაშისტური იდენტობის ჯგუფებთან მუშაობა იყოს უფრო ეფექტურად შესაძლებელი

ირაკლი მეზურნიშვილი: თქვენ გაასაჯაროვეთ და დაგვანახეთ ასე ვთქვათ რეალური სურათი კრიმინალის სტატისტიკის და ჩვენ ვნახეთ, რომ რიგი მიმართულებით კრიმინალი არის გაზრდილი. მე მაინტერესებს, შეიძლება ძალიან რთულია და შეუძლებელია ამ კითხვაზე ზუსტი პასუხის გაცემა, მაგრამ მე მაინც მაინტერესებს, რა მეთოდები გვაქვს, რა მოლოდინი გვაქვს კრიმინალის სტატისტიკასთან მიმართებაში?

ნუკრი ქანთარია: ვფიქრობ, რომ ის ფორმა იყო სწორედ და არა კოსტიუმებით და ჰალსტუხებით შესვლა, იმიტომ, რომ მაშინ მივიღებდით "რომაული არდადეგების" ფილმიდან ნაწყვეტს ჩვენ და ამდენად, მგონია, რომ ეს იყო საკმაოდ ლოგიკური, მაგრამ აი გარეთ, თქვენ როგორ ფიქრობთ, რამდენად შეიძლებოდა სწორედ აი ამ სურათის აცილება გარეთ, დინამოს სტადიონის მიმდებარე ტერიტორიაზე და ასევე რუსთაველზე და შემდგომში თუ გაქვთ სწორედ, იმიტომ, რომ არ მგონია, რომ ამით ყველაფერი სრულდება.

ეკა ბესელია: ერთ-ერთი თემაა, რომელზედაც ბოლო პერიოდში არის ხშირად საუბარი და არის ჩვენთვის ალბათ გამოწვევა, ეს არის მოზარდებში გახშირებული დანაშაული. საინტერესოა, შსს-ს პოზიცია, რითი უნდა გაუმკლავდეს ამ გამოწვევას და მეორე, კონკრეტული შეფასება მინდა მოვისმინო თქვენი მხრიდან, გუშინდელ დღესთან დაკავშირებით, რამდენად იყო უზრუნველყოფილი გამოხატვის თავისუფლების რეალიზება?

კობა ლურსმანაშვილი: როდესაც უმცირესობები, ნარკომანები და ასეთ შემთხვევაში ნარკორეალიზატორები და მათი მხრიდან ორგანიზებული ჯგუფები ძალადობენ საზოგადების მიმართ, ასეთ შემთხვევაში მათ რეაქციებს ვერ ვხედავ ხოლმე. მე, როგორც პარლამენტის წევრი მივესალმები თქვენს მიდგომებს და რა თქმა უნდა ესეც უნდა იყოს, უფლება დაცული, როგორც მომხმარებლების, ასევე სხვდასხვა უმცირესობების ჩვენს საზოგადოებაში, მაგრამ როგორც მოქალაქე მე ვითხოვ კატეგორიულად იყოს დაცული საზოგადოების ინტერსები, იმ საზოგადოების, რომლის ინტერესებიც ხშირად ხდება სხვების მიერ ფეხქვეშ გათელილი, სწორედ ნარკომანების, ნარკორეალიზატორების და პედარასტების მიერ.

 საბოლოო შეფასებები
გიგა ბოკერია:  ფაშისტური პროპაგანდისტული ჯგუფები, რომლებსაც აქვთ ფული, სტრუქტურა, რომლებიც ბედავენ გამოსვლას, რომლებიც მიჩვეულები არიან, რომ როცა იჭერენ ან რამდენიმე კვირა იჯდებიან იმ გარანტიით, რომ მერე გამოვლენ ან ჯარიმას გადაიხდიან და გამოვლენ. რომლებიც ავიწროებენ ყველას, ვისთანაც გაუვათ. რომლებთანაც მეგობრობენ თქვენი პოლიტიკური გუნდის წევრები, რომლებსაც  პატრიოტებს უწოდებენ მას შემდეგ, რაც 22 წლის გოგოს ჯგუფური გაუპატიურებით დაემუქრებიან თქვენი გუნდის სპიკერები, ბატონო გიორგი და თქვენ აქ გვეუბნებით, რომ  ეს სერიოზული პრობლემა კი არ არის,  ორი მხარეა. არ არის ორი მხარე, არის ერთი ხმარე, საქართველო და მისი მოქალაქეების თავისუფლება და არიან ამ თავისუფლების მტრები, რომლებიც კანონს არღვევენ.

ოთო კახიძე: თქვენ არ უნდა მიგეშვათ მოძალადეები აქციის მონაწილეებთან სახიფათო დისტანციაზე, რომ ამით შეგეშინებინათ ახალგაზრდები. იქ ორგანიზებული ხალხი კონტრაქციას კი არ მართავდა, ისინი ითხოვდნენ ძალადობის უფლებას და ღიად ცდილობდნენ პოლიციის კორდონის გარღვევას. თქვენ ჯერ უნდა დაგეშალათ მოძალადეთა აქცია და მერე მისულიყავით კანონიერი შეკრების მონაწილეებთან.

მამუკა მდინარაძე: პრინციპი ერთია, საერთო და რეალური, ჩვენ ვზრუნავთ ყველაზე და ეს არის  მე მგონი სწორი პრინციპი, რომელ ჯგუფსაც არ უნდა ეკუთვნოდეს, რომელი მოსაზრების ავტორიც არ უნდა იყო, ნებისმიერი ადამიანი სახელმწიფომ  თანაბრად უნდა იზრუნოს ნებისმიერ ადამიანზე.
თამარ ჩუგოშვილი: სრულიად გულწრფელად მგონია, რომ პოლიცია ამ დღეებში, ამ კვირის განმავლობაში იყო მოწოდების სიმაღლეზე ისე, როგორც არასდროს და მე მიხარია ამის თქმა.  იმიტომ, რომ მახსოვს ის პერიოდიც, როდესაც  პოლიციის მეშინოდა, როგორც კანონმორჩილ მოქალაქეს, იმიტომ, რომ პოლიცია იყო ყველაზე საშიში ძალა.  

ირაკლი კობახიძე: მე მქონდა წინასწარი ინფორმაცია ბატონი გიორგისგან ამ ოპერაციის თაობაზე, დეტალების თაობაზე და მაშინ აღვნიშნე, რომ ჩემი წინასწარი ინფორმაციის თანახმად, ამ ოპერაციებს ჰქონდა ლეგიტიმური მიზანი და ჩარევა იყო, ასევე, პროპორციული. ეს რწმენა მე დღეს გამიმყარა იმ მოხსენებამ, რომელიც მოვისმინე და განსაკუთრებით, კითხვა-პასუხმა, რომელიც მოვისმინე დღევანდელ სხდომაზე. იყო არაერთი ინფორმაცია, დეტალები მოწოდებული ამ სპეცოპერაციასთან დაკავშირებით და ეს ყველაფერი სწორედ, მეტყველებს მიზნის ლეგიტიმურობაზე და ასევე, ჩარევის პროპორციულობაზე.

 პარლამენტართა კომენტარები  შინაგან საქმეთა მინისტრის მისვლამდე
მინისტრის მისვლამდე დეპუტატების ამბობდნენ, რომ მათი ძირითადი კითხვები 12 მაისს თბილისის ღამის კლუბებში ჩატარებულ საგამოძიებო მოქმედებებთან დაკავშირებით  ჰქონდათ. 
ზურაბ ჭიაბერაშვილი: ჩვენ 1-ელ რიგში უნდა მოვისმინოთ მისი ახსნა, არის თუ არა ეფექტური გზა ნარკორეალიზატორებთან ბრძოლისა, უბრალოდ, ასეულობით და ათასეულობით ადამიანის ფიზიკური ცემა, შეურაცხყოფა, დაკავება, დაპატიმრება, გზა იმისა, რომ აღვკვეთოთ ქვეყანაში მძიმე ნარკოტიკის მომხმარებელთა განუხრელი ზრდა და გავრცელება, აქ არის ყველაზე მთავარი პრობლემა, რომ შსს ვერც დანაშაულს უვლის და კრიმინალი იზრდება და ვერც ნარკორეალიზატორებს ებრძვის ეფექტურად. 

სალომე სამადაშვილი: მთავარი შეკითხვა რაც გვექნება, ეს არის ზოგადად, კრიმინალური ვითარება ქვეყანაში. იმიტომ რომ ჩვენი საზოგადოების აზრით,  ქვეყანაში კრიმინალური ვითარება არის დამძიმებული, ამაზე პასუხისმგებლობა ეკისრება სწორედ ბატონ გახარიას უწყებას და გვაინტერესებს, რა პასუხი აქვს მას არა ჩვენთვის, არამედ ქართველი ხალხისთვის, რატომ გაიზარდა ქვეყანაში კრიმინალი. გარდა ამისა, რა თქმა უნდა, შეკითხვები გვექნება კონკრეტულ საკითხებთან დაკავშირებით, როგორც იმ რეიდთან და თავდასხმასთან დაკავშირებით, რომელიც განხორციელდა ღამის კლუბებზე, ასევე ფაშისტური ჯგუფების შეუფერხებელ მუშაობაზე ჩვენს ქვეყანაში. 

ოთარ კახიძე: ჩვენ გვაქვს დანაშაულის უპრეცენდენტო ზრდა, რომელიც ჩვენს საზოგადოებას ძალიან აწუხებს და რა ქმედით ღონისძიებებს ატარებს სამინისტრო ამ ვითარების შესაცვლელად, რადგან სისხლის სამართლის პოლიტიკის ცვლილებას ვერ ვხედავთ. პრობლემაა გამოძიებული საქმეები, ასევე პრობლემაა პოლიციელთა უფლებამოსილების გადამეტების ამ საკითხებზე რეაგირების შემთხვევები. დასკვნისთვის, ცხადია, აუცილებლად შევეხებით 12 მაისის სპეცოპერაციას და ბოლოს, რა კავშირი აქვს ხელისუფლებას იმ  მოძალადე ფაშისტურ ჯგუფთან, რომლის გამოყენებითაც პრაქტიკულად დააშანტაჟეს კონსტიტუციით კანონიერი აქციის მონაწილეები. 

ირმა ინაშვილი: რატომ ხდებოდა, რომ დაკავებულები ადვოკატის უფლებით ვერ სარგებლობდნენ, რატომ ხდებოდა, რომ ვერ რეკავდნენ ოჯახებში, საერთოდ, რა მიზანი ჰქონდა ამ ტიპის დაკავებების სერიას და  რა ხდება, ხომ არ იწვევს დაკავებების ეს ფორმა, ქვეყანაში ემოციური მუხტის უფრო მეტად გაძლიერებას და ვის ინტერესში შედის ეს ბოლოს და ბოლოს. გუშინდელი დაკავების ფაქტებმა, აშკარად აწია დუღილის ტემპერატურა საზოგადოებაში. 

გიორგი ხატიძე: შსს-მ ძალიან მაღალპროფესიონალურად იმოქმედა, შს მინისტრმა, მთელმა შემადგენლობამ შსს-სი. ერთის მხრივ, ჩვენ ვხედავთ და დავინახეთ საზოგადოებრივი წესრიგის უსაფრთხოების და წესრიგის დაცვის მაღალი სტანდარტი, ასევე რა თქმა უნდა, დავინახეთ ადამიანის უფლებების დაცვის მაღალი სტანდარტი. რა თქმა უნდა, დამატებითი ბევრი ინფორმაცია, რომელიც საზოგადოებას გააჩნია, საშუალებას მოგვცემს დღევანდელი შეხვედრა, რომ უფრო მეტი ინფორმაცია მივიღოთ ამ ღონისძიებებთან დაკავშირებით. 

თამარ ჩუგოშვილი: ამ მოწვევის პარლამენტში პირველად გვაქვს მინისტრის მოსმენა პლენარულ სხდომათა დარბაზში, სადაც ყველა პარლამენტის წევრი ესწრება და შესაბამისად, ყველას აქვს შესაძლებლობა, რომ როგორც კითხვები დასვას, ასევე თავისი მოსაზრებები დააფიქსიროს. ფორმატის თვალსაზრისით იქნება დადგენილი რეგლამენტით გათვალისწინებული ფორმატი, ანუ ჯერ კითხვა-პასუხის პროცედურა და შემდგომ უკვე პოლიტიკურ ჯგუფების, ფრაქციების და უმრავლესობა-უმცირესობის მიერ თავისი მოსაზრებების დაფიქსირება, ანუ პოლიტიკური შედარებების გაკეთება და ბოლოს, დასასრულს, მინისტრის დასკვნითი სიტყვა.

ეკა ბესელია: საინტერესო იქნება, დავინახოთ არა მხოლოდ ბოლო პერიოდში აქციებთან დაკავშირებული ღონისძიებები, რომელიც შსს-მ ჩაატარა, თუმცა ეს საკითხით იქნება, არამედ მთლიან ჭრილში დავინახოთ ის სისტემური  რეფორმები, რომელსაც სამინისტრო ახორციელებს, ასევე დავინახოთ განსხვავება იმ უწყებას შორის, რომელიც ხელისუფლებამ ჩაიბარა 2013 წლიდან და დღეს პოლიციის სისტემა რეფორმის სისტემაში სად ვართ.

„ბასიანის“ ერთ-ერთი დამფუძნებლის ადმინისტრაციული სამართალდარღვევის საქმეზე  სასამართლომ იმსჯელა

სასამართლომ  გუშინ კლუბ „ბასიანის“ ერთ-ერთი დამფუძნებლის, ზვიად გელბახიანის ადმინისტრაციული სამართალდარღვევის საქმეზე იმსჯელა. გელბახიანს შინაგან საქმეთა სამინისტრო 173-ე და 166-ე მუხლებს ედავება, რაც წვრილმან ხულიგნობას და სამართალდამცავთა მიმართ წინააღმდეგობის გაწევასა და დაუმორჩილებლობას გულისხმობს. გელბახიანი  საკუთარ დაკავებას უკანონოს უწოდებს და ამბობს, რომ ის კლუბში სპეცდანიშნულების რაზმის შესვლას აპროტესტებდა, რასაც დაკავება მოყვა.

ზვიად გელბახიანი: იყო მარტივი პროცედურა, რომ უნდა დაგვეტოვებინა გზის სავალი ნაწილი, ჩვენ დავემორჩილეთ პოლიციის მითითებებს, თუმცა, მიუხედავად ამისა, 12 ადამიანი დამესხა თავს, 12 პოლიციელი, გამაქანეს განყოფილებაში. 

... 12 მაისი  იყო უდიდესი ლაქა, რომელიც მოეცხო თბილისის საკლუბო სფეროს და ინდუსტრიას, რომელიც ერთ-ერთი ნათელი წერტილი იყო  ამ ქვეყანაში. მედავებიან პოლიციის დაუმორჩილებლობას. თქვენივე  ტელევიზიაში არის კადრები, სადაც  არ არის არანაირი უკანონ ფაქტი  ჩემი მხრიდან. მე ვემორჩილებოდი მათ, ასევე  მივმართავდი, რომ „გთხოვთ, გამიშვით“. 
ვალერი გელბახიანი: ჩვენ გაგვაჩნია მტკიცებულებები იმის სახით, რომ ჩანს ზვიად გელბახიანის დაკავების მთელი პროცედურა ვიდეოფირზე, ეს არის უტყუარი და ობიექტური სახის მტკიცებულება, რომელიც მის წამკითხავს, მსმენელს, თუ მნახველს, დაარწმუნებს იმაში, რომ მას არავითარი სამართალდარღვევა არ აქვს ჩადენილი. 

ნარკოტიკების რეალიზაციის ბრალდებით დაკავებულების საქმეზე საქალაქო სასამართლოში გამოძიების   მთავარი მოწმე დაიკითხა
ნარკოტიკების რეალიზაციის ბრალდებით დაკავებულების საქმეზე საქალაქო სასამართლოში გამოძიების   მთავარი მოწმე დაიკითხა. მოწმე, რომელმაც  ნარკოტიკებით ვაჭრობა ფარულად  გადაიღო, სასამართლო დარბაზში მაგისტრი მოსამართლის თანდასწრებით დაკითხეს.  სასამართლოში  იმყოფებოდნენ დაკავებულების ოჯახის წევრები  და ადვოკატები, რომლებიც  ჟურნალისტებთან ამბობდნენ,  რომ მოწმე ნდობაში  შევიდა დაკავებულებთან და შემდეგ ფარული ვიდეო მასალა გადაიღო.
ადვოკატების თქმით,  მოწმის დაკითხვა   საგამოძიებო უწყების სურვილით მოხდა,  პროკურატურას სურს რომ მოწმემ ქვეყანა დატოვოს. 
გიორგი ფანცულია: ალბათ, სავარაუდოდ, ამ ადამიანებს უპირებენ, რომ დატოვოს ქვეყანა, შესაბამისად, დაიკითხოს  მანამდე მაგისტრ სასამართლოში, რათა შემდეგომ ამ მტკიცებულებით შემდეგ აპელირება მოახდინონ მთავარ განხილვაზე, ანუ არსებით განხილვაზე. რა თქმა უნდა, ეს  არის ჩვენი წინასწარი  ვარაუდი. ასეთი ფორმებით ამ საქმეზე  სიმართლის დადგენა უფრო გაჭირდება.

ვახტანგ კვიჟინაძე: ეს უფრო შეიძლება იმის მცდელობას ჰგავდეს, როდესაც კონკრეტულად ცდილობს მის დაკითხვას, ვინაიდან შემდეგ, როდესაც დაცვის მხარე უფრო კარგად მოემზადება, უკვე  ამ მოწმესთან რეალურად  შეკითხვების  დაცვის შესაძლებლობა  მოისპოს. 

თქვენ ინფორმაცია გაქვთ, რომ  ის გეგმავს ქვეყნის დატოვება? ეს ერთ-ერთი მთავარი მოწმეა ამ საქმეში.
როგორც ჩემთვის ცნობილია, დიახ. 

ნინო ლალიაშვილი: გარკვეული სიურპრიზიც კი იყო იმიტომ, რომ  არ ველოდებოდით, დღეს ნამდვილად, თუმცა პროკურატურამ საჭიროდ ჩათვალა, დაეძახებინა ამ მოწმისთვის.  შემხებლობა ჩემს საქმესთან ნამდვილად არ აქვს. სავარაუდოდ ვიცი, რომ მამაკაცია გამოსაკითხი. ჩემი ძირითადი მოწმე არის ქალბატონი. 

ვინ  არის ეს მოწმე? სავარაუდოდ, აგენტია?
სავარაუდოდ, დიახ. პროვოკატორი, ბესო - ლუარსაბ, ასეთი სახელი ჟღერს. 

კითხვებს დასვამთ?
პროცესუალურად ამის შესაძლებლობა არ გვაქვს.

თეო ტყავაძე: ჩემს ადვოკატს აქვს პროცესი  ჩანიშნული. საათ-ნახევრით ადრე დაურეკეს და უთხრეს, რომ  არის პროცესი  და მოყავთ  ბატონი სოლომონ-ლაზარე, რომელიც სავარაუდოდ, ალბათ ქვეყანას დატოვებს. ესე ვფიქრობ და ესეც მოხდება. ეს სოლომონი მე  რომ საზღვარგარეთ ვიყავი წასული ჩემს ბიზნესთან დაკავშირებით, ჩემს  დას ვთხოვე, რომ შეემოწმებინა და ეს   ბიჭი ბევრჯერ ჰყავთ ნანახი და   ქეთი ეჩხუბება, რომ დამანებე  თავი, დამანებე თავი. 

იცნობდა თქვენი შვილი?
იცნობდა. მე ჩემ შვილის ტელეფონს ყოველ საღამოს  ვნახულობდი როგორც გოგოს დედა და ვამოწმებდი. არ მომეწონა ამ ბიჭის მიმოწერა. 

რას  გულისხმობთ?

არ მომეწონა. „ქეთი საყვარელო, როგორ ხარ?“- და იმხელა კაცია ქეთისთან შედარებით. 

ვახტანგ ცალუღელაშვილი: ვინაიდან საქმის ერთ-ერთი მოწმე ხანგრძლივი დროით მიემგზავრება საზღვარგარეთ, დღეს ხორციელდება ამ მოწმის დაკითხვა. მოწმე დეტალურად აწვდის საქმესთან დაკავშირებულ ინფორმაციებს, თუ როგორ ხდებოდა ნარკოტიკული საშუალებების რეალიზაცია კონკრეტულ ღამის კლუბში.    

ის იყო აგენტი?

არასწორი შეფასებაა, ადამიანია, რომელიც თანამშრომლობს სამართალდამცავ უწყებებთან.
 ღამის კლუბები   „ბასიანი“ და „გალერი“ დაკეტილია
 ტელე-მედიის ცნობით, თბილისის ღამის კლუბებში ჩატარებული სპეცოპერაციიდან 1 კვირის გასვლის შემდეგ „გალერი“ და „ბასიანი“ კვლავ დაკეტილია. შენობებს დაცვის პოლიცია იცავს და იქ  არავის უშვებენ.   როდის გაიხსნება დალუქული ღამის კლუბები უცნობია. „ბასიანის“ დამფუძნებლები ამბობენ, რომ ამ კითხვაზე ზუსტი პასუხის მიღებას ისინი უშედეგოდ ცდილობენ.  კლუბის ერთ-ერთი მფლობელი ტატო გეთია გუშინ  ღამით პოლიციის მთავარ სამმართველოში გამოკითხვაზეც იმყოფებოდა. 

მომხდარზე საუბარი მედიასთან არ სურთ კლუბ „გალერის“ მენეჯერებს. კლუბის დამფუძნებელი ალექსანდრე ანთაძე  ჟურნალისტებთან ბოლოს რამდენიმე დღის წინ გამოჩნდა, როდესაც  თბილისის პოლიციის მთავარ სამმართველოში დაკითხვაზე იმყოფებოდა.

ტატო გეთია: არავინ არაფერს არ ამბობს. ერთადერთი, მინისტრმა მე დამიდასტურა ბოლო შეხვედრაზე, რომ ეს იქნებოდა რამდენიმე დღე, 1 კვირა ვთქვათ, 2 კვირა ვთქვათ, თუმცა ფაქტია, რომ მომავალი პარასკევი მოვიდა კლუბი იღებს დღიდან დღემდე ათიათასობით ლარის ზარალს. ჩვენ ძალიან დიდი სტაფი გვყავს, ჩვენ ვიხდით ხელფასებს და ეს ძალიან მძიმე ფაქტი არის ჩვენთვის. ჩვენის მხრივ მთელი მაისი უკვე გავაუქმეთ. 

12 მაისის ღამის სპეცოპერაციის შემდეგ განვითარებულ მოვლენებს არასამთავრობო ორგანიზაციები (საია, ადამიანის უფლებების სწავლებისა და მონიტორინგის ცენტრი )  შეისწავლიან

სულხან სალაძე: კვლევა შედგება 4 ნაწილისგან, რაზეც ჩვენ ვმუშაობთ “იემსი“-სთან ერთად. პირველი ნაწილი არის სპეც. ოპერაციის საკითხი, მეორე - კლუბების  ტერიტორიაზე განვითარებული მოვლენები, მესამე - დაკავებები და ადმინისტრაციული საქმეები და მეოთხე - მედიისთვის შესაძლო ხელშეშლის ფაქტები. ეს 4 საკითხი არის ჩვენთვის მნიშვნელოვანი და პრიორიტეტული, შესაბამისად, კვლევაში ოთხივე მათგანი ქნება განხილული, ყველა ის დოკუმენტი, ვიდეო-კადრები, ასევე გამოკითხვის შედეგად მოპოვებული ინფორმაცია, ოფიციალური ინფორმაცია - ყველა ეს ინფორმაცია ერთად  მოიყრის თავს.

სოფო ვერძეული: მიუხედავად იმ განმარტებებისა, რომელსაც შსს აკეთებს ბოლო დღეების განმავლობაში, არის რამდენიმე პრობლემური სამართლებრივი საკითხი, რომელზეც დასაბუთებული საკითხი საზოგადოებას არ მიუღია, სწორდ ამიტომ გადავწყვიტეთ, რომ მოვამზადოთ შეფასება, რომელიც პასუხს გასცემს 4 ძირითად კითხვას და საკითხს.

15 წლის მოზარდის ოჯახის კომენტარი

15 წლის მოზარდი, რომელმაც  17 მაისს კანცელარიასთან შეკრებილ აქციის მონაწილეებს სიტყვიერი შეურაცხყოფა მიაყენა და ერთ-ერთ მონაწილეს ხელი დაარტყა - სამართალდამცველებმა ადგილზევე დააკავეს, თუმცა  ასაკის გამო მალე  გაათავისუფლეს. საგამოძიებო მოქმედებები არასრულწლოვანის მიმართ უკვე დაიწყო. გამოძიება მას ძალადობაში ადანაშაულებს, რაც სამ წლამდე პატიმრობას ითვალისწინებს.

 გუშინ, ტელემედიით ჰომოფობიისა და ტრანსფობიის წინააღმდეგ გამართული აქციის დროს დაკავებული მოზარდის ბებიის კომენტარი გავრცელდა.  მოქალაქე ამბობს, რომ შვილიშვილის  გადაწყვეტილების შესახებ არაფერი იცოდა და მომხდარი მხოლოდ ტელევიზიით  ახალგაზრდის დაკავების შემდეგ გაიგო. 

სვეტა კიკნაძე: ჩვენ გავიგეთ ყველაზე გვან. დაგვირეკეს, რომ სერგუნა ტელევიზიით აჩვენეს და თავს დაესხა ერთ-ერთ გამომსვლელს და ძალიან შევშფოთდით. არ ნანობდა, მაგრამ მე ვუსაყვედურე.  

სანქციები "ფაშისტებისთვის"(„კურიერი“, „ქრონიკა“)

რუსთავი 2-ის  და „იმედის“ მიხედვით, ფაშიზმის პროპაგანდა „ეროვნული ერთობის“ წევრებს შესაძლოა,  სერიოზულ ფულად ჯარიმად დაუჯდეთ. ორგანიზაციამ  ამ გადაწყვეტილების შესახებ ოფიციალური გაფრთხილება სახელმწიფო უსაფრთხოების სამსახურისგან მიიღო. წერილში აღნიშნულია, რომ თავისუფლების ქარტიის თანახმად, დაუშვებელია ნებისმიერი ფორმით ფაშისტური იდეოლოგიის პროპაგანდა, რაც ნიშნავს, რომ, სავარაუდოდ, სიმბოლოების მომავალი საჯარო დემონსტრაცია ორგანიზაციის წევრებისთვის სანქციებით დასრულდება.

“ეროვნული ერთობის“ წარმომადგენლები არ უარყოფენ, რომ ფაშიზმის პროპაგანდას ეწევიან, თუმცა ძალოვანი უწყების გაფრთხილებას  რეალისტურად არ მიიჩნევენ. იურისტების ნაწილი ფიქრობს, რომ ფაშისტური მოძრაობის ბოლო პერიოდის  მოქმედებები  საკმარისი საფუძველია იმისთვის, რომ ძალოვანი უწყებები აქტიურ მოქმედებებზე გადავიდნენ. ლაშა ტუღუში მიიჩნევს, რომ ქვეყანაში მართული რადიკალური ჯგუფები გააქტიურდნენ, რომელთა შეჩერებაც მარტივი არ იქნება. გია ბუღაძის აზრით, ფაშისტური მოძრაობის წევრების მიმართ გატარებული სანქციები ფორმალური და არაადეკვატურია.

ფაშისტური მოძრაობის წევრები  კი გეგმების შეცვლას არ აპირებენ. ორგანიზაცია საქართველოს დამოუკიდებლობის 100 წლისადმი მიძღვნილი დემონსტრაციისთვის  ემზადება.
ლაშა ტუღუში: ზოგადად პროცესი რთულია, ბევრი ამბობს, რომ ეს არის მარტივი პროცესი, მე ვერ დავეთანხმები, რომ ეს არის პატარა მარგინალი ჯგუფები, ეს არ არის პატარა მარგინალი ჯგუფები, ეს არის სერიოზული პროცესი, რომელსაც სერიოზულად უნდა განსჯა, დასკვნების გაკეთება და რა თქმა უნდა მოქმედება.

გია ბუღაძე: ამ ახლაგაზრდებს ვურჩევ ცოტა მეტი წიგნი წაიკითხონ, მოუსმინო ნამდვილ მუსიკას, იგივე ვაგნერს მოუსმინონ, რომელიც არასწორად გაიგო ჰიტლერმა.

გიორგი გოცირიძე: ეს ორგანიზაცია, რომ ახორციელებდა ძალადობისკენ მოწოდებას, ეს ფაქტია, ამის შემდეგ გამოძიებამ უნდა დაადგინოს რამდენად ქმნიდა ის არსებით დ მყისიერ საფრთხეს კონკრეტული ჯგუფის მიმართ, თუ ეს დადგინდა საქმე უნდა წავიდეს სისხლის სამართლის წესით სასამართლოში და სასამართლოს გამამტყუნებელი განაჩენით, 239-ე პრიმა მუხლის საფუძველზე მიღებული  სასამართლოს გამამტყუნებელი განაჩენით შესაძლებელია ამ ორგანიზაციის ლიკვიდაცია, ამას ითვალისწინებს სსკ 239-ე პრიმა მუხლი.

 „ქრონიკის“ ცნობით, „ეროვნული ერთობა“ უკვე დატოვა ერთ-ერთმა დამფუძნებელმა. თორნიკე კიკნაველიძის თქმით,  ორგანიზაციის საქმიანობამ მისთვის მიუღებელი ფორმა მიიღო. 

თორნიკე კივილაძე: ორგანიზაცია, როცა ფუძნდებოდა მაშინ აბსოლუტურად, სხვა მიზნები ჰქონდა, რომ ეთქვა გიორგის ჩემთვის, რომ ფაშიზმზე ააგებდა ორგანიზაციის საქმიანობას, რა თქმა უნდა, ამაზე არ დავთანხმდებოდი, მაგრამ რატომღაც მაინც აირჩიეს ეს მიმართულება. ევროპაში ზოგადად, ხისტი ნაციონალისტური მიმართულებები პოპულარულია, როგორც ჩანს, ეს ტენდენცია საქართველოშიც მკვიდრდება, თუმცაღა გარკვეულ ჯგუფებში და მე ვფიქრობ, რომ მცირე აუდიტორია ჰყავთ მათ. 

ირაკლი ხვადაგიანი: მსგავსი რადიკალური ჯგუფების სოკოებით გამრავლება იწყება სულ რამდენიმე წლის წინ და ასეთი ჯგუფები იღვიძებენ კონკრეტული პოლიტიკური კრიზის მომენტებში. არის სერიოზული ეჭვები, რომ ისინი არიან ინსტრუმენტი გარკვეული პოლიტიკური ძალების. ეს კანონი რჩება მხოლოდ ქაღალდზე ნაწერ  გაუგებარ მოთხოვნად და საზოგადოების დიდი ნაწილი არის ნეიტრალური ამ პრობლემის მიმართ. 

„იმედის“ ცნობით, რადიკალური დაჯგუფებების და მათი იდეების პროპაგანდას სხვადასხვა ქვეყანაში სხვადასხვა ფორმით ებრძვიან. 

თეონა გოგელია: გერმანიაში ეს არის სისხლის სამართლის დანაშაული და 6 თვით თავისუფლება შეიძლება აღგიკვეთონ თუკი რამე მსგავსს გააკეთებ, მაგალითებიც არის. ასევე შვედეთში, შვეიცარიაში, ბრაზილიაშია სხვათა შორის ასევე აკრძალული და ჩეხეთში, სლოვაკეთში.

„პატრიოტთა ალიანსის“ წევრების მოსკოვში ვიზიტი კოლეგებმა  შეაფასეს

გუშინ, ტელე-მედიით გავრცელდა ცნობა  ადა მარშანიას მიერ მოსკოვში გაკეთებული განცხადებების  შესახებ. რუსთავი2-ის ეთერში ითქვა, რომ პატრიოტთა ალიანსის წევრმა ლეონიდ კალაშნიკოვთან გამართულ ბრიფინგზე წინასწარ დაწერილ ტექსტში საბრალდებო დასკვნა ამოიკითხა და 2008 წლის ომის დაწყებაში საქართველო დაადანაშაულა. 

ეკა ბესელია: ეს პარტიული ვიზიტია და ჩვენ, რომ ვთვლიდეთ საჭიროდ ასეთი ფორმატების გამართვას, ასეთი გადაწყვეტილება დიდი ხნის წინ იქნებოდა მიღებული. ამიტომ, მათ თავად უნდა განმარტონ ასეთი პარტიული ვიზიტის დროს, რა არის მიზანი და რა არის შინაარსი და რა არის ამოცანა. 

სალომე სამადაშვილი: „პატრიოტთა ალიანსი“, როგორც ჩვენ არა ერთხელ ვთქვით, ეს არის პირდაპირ რუსეთის დაკვეთის შემსრულებელი პოლიტიკური ძალა ამ ქვეყანაში, მაგრამ ეს არ არის ტრაგედია. ტრაგედია არის ის, რომ ისინი რეალურად წარმოადგენენ სატელიტს „ქართული ოცნების“. „ქართული ოცნების“ წარმომადგენლების მხრიდან მუდმივად მსგავსი განცხადებები ისმის.

გიგი წერეთელი: ძალიან ვწუხვარ, რომ ქართველი პოლიტიკოსები, მით უმეტეს საქართველოს პარლამენტის წევრები, იმისთვის მიდიან მოსკოვში, რომ ქვეყნის საწინააღმდეგო განცხადებები გააკეთონ და ზუსტად ერთი-ერთში გაიმეორონ ის, რაც საქართველოს წინააღმდეგ აგრესიის ავტორები აკეთებენ. ის ადამინები, ვინც მხარი დაუჭირა სეპარატიზმს, ის ვინც მხარი დაუჭირა საქართველოს ტერიტორიების ოკუპაციას და მართლაც, ეს ხალხი ზის რუსეთის დუმაში. მე ვფიქრობ, რომ სწორედ ეს საკითხები უნდა შეახსენონ მათ და კიდევ ერთხელ უნდა განუცხადონ პრინციპულად თუ ისინი საქართველოს პარლამენტის წევრები არიან, რომ რუსეთმა უნდა შეცვალოს ასეთი პოლიტიკა და საქართველოს მიმართ მოქმედებები უნდა იყოს სხვანაირი, ვიდრე ეს არის დღეს.

ირმა ინაშვილი:  ქალბატონ ადას არაფერი განსხვავებული არ უთქვამს, რაც არ წერია და არ არის ასახული ტალიავინის ცნობილ დასკვნაში. ჩვენ პირდაპირ ვამბობთ რომ აგვისტოს ომი, კოდორის ჩაბარება, სამარცხვინოდ ახალგორის ჩაბარება - ეს უკავშირდება, წინა ხელისუფლების კონკრეტულ წარმომადგენლებს, მათ შორის, გიგა ბოკერიას.

თამარ ჩუგოშვილი: მე მგონი, არც ერთი განცხადება არ იმსახურებს კომენტარს, ჩემგან მითუმეტეს. ერთმანეთის შესაბამისი განცხადებებია, ერთმანეთს იმსახურებენ, მე მგონი.  
აშშ-ს საელჩოს განცხადება  საქართველოში განხორციელებულ სასამართლო რეფორმაზე

საქართველოში განხორციელებულ სასამართლო რეფორმას აშშ-ის საელჩო  გამოეხმაურა და განცხადება გაავრცელა. განცხადების ტექსტში ნათქვამია:
"იმისთვის, რომ ამაღლდეს სასამართლოს მიმართ საზოგადოების ნდობა, მოვუწოდებთ ხელისუფლებას მიიღოს გამჭვირვალე სამართლებრივი ჩარჩო. ეს ჩარჩო  უნდა განსაზღვრავდეს  გადაწყვეტილების მიღების პროცესს, შემდგომში მოსამართლეთა უვადოდ დანიშვნის საკითხზე. ვურჩევთ სამუშაო ჯგუფს, დაეყრდნოს საერთაშორისო პრინციპებსა და სტანდარტებს, რომელიც უზრუნველყოფს გააზრებულ სამოქმედო გეგმას რეფორმისთვის. ჩვენ მოვუწოდებთ სამუშაო ჯგუფს, შეიმუშავოს გამჭვირვალე დისციპლინური პასუხისმგებლობის სისტემა, რომელიც ეფუძნება მკაფიო და ობიექტურ საგამოძიებო პროცედურებსა და მტკიცებულების სტანდარტებს. დისციპლინური სამართალწარმოების გამჭვირვალობის ზრდა ხელს შეუწყობს საზოგადოების წინაშე ანგარიშვალდებულების გაუმჯობესებასა  და სასამართლო სისტემის ობიექტურობისადმი საზოგადოების ნდობის ამაღლებას.“
საქმეთა განაწილების ახალ წესს მესამე სექტორი აკრიტიკებს („ქრონიკა“)

„ქრონიკის“ ცნობით, სააპელაციო სასამართლოში საქმეები ვიწრო სპეციალიზაციის მიხედვით ნაწილდება. ამ სიახლის ამოქმედებიდან 1 კვირის შემდეგ გაირკვა, რომ რამდენიმე გახმაურებული საქმე ლევან მურუსიძეს დაეწერა, მათ შორის არის პრეზერვატივებისა და ზურაბ ჯაფარიძის ადმინისტრაციული სამართალდარღვევების საქმე.  განაწილების  წესი მესამე სექტორმა გააკრიტიკა. 

ზურაბ ჯაფარიძე ამბობს, რომ  მურუსიძეს  2 გზა აქვს: ან პოლიტიკური გადაწყვეტილება მიიღოს და პირველი ინსტანციის გადაწყვეტილება ძალაში დატოვოს, ან იმიჯის ამაღლებაზე იზრუნოს და  ის გაამართლოს. 

ზურაბ ჯაფარიძე: გასაგებია, რომ ეს ადამიანი არის მართული ადამიანი. არსებობს მოლოდინი იმისა, რომ ეს ადამიანი უნდა დაინიშნოს ცოტა ხანში უვადოდ და შესაბამისად, მას უნდა სჭირდებოდეს ეს საქმე იმისათვის, რომ რაღაცა არ ვიცი საღი აზრის დონეზე გადაწყვეტილება გამოიტანოს  და ამითი რაღაც ეცადოს საკუთარი სახელის და იმიჯის გასუფთავებას. არაფერს არ გამოვრიცხავ, უბრალოდ თავისთავად ფაქტი არის ცოტა ისეთი..- სასაცილო. 

გიორგი მშვენიერაძე: 100% აქვს დატვირთულობა ბ-ნ მურუსიძეს, 10% ბ-ნ შენგელიას და 20% ბ-ნ ჩინჩალაძეს. 

„ქრონიკის“ ცნობით, ლევან მურუსიძე განიხილავს „აიისას“ პრეზერვატივების საქმის სააპელაციო საჩივარსაც. ადვოკატის თქმით, მას შემდეგ რაც, იუსტიციის უმაღლესმა საბჭომ საქმეთა განაწილების ახალი  სისტემა დაამტკიცა მეორე ინსტანციაში ადმინისტრაციულ საქმეებს სულ სამი მოსამართლე განიხილავს. სასამართლოს თავმჯდომარე ლევან მურუსიძე, მიხეილ ჩინჩალაძე და იუსტიციის საბჭოს მოსამართლე წევრი ირაკლი შენგელია. 
გიორგი მშვენიერაძე: რა თქმა უნდა, ეს აღარ არის საქმეთა შემთხვევითობით განაწილება იმიტომ, რომ ფაქტობრივად ძალიან მაღალი ალბათობით ყველა მნიშვნელოვანი საქმე მოხვდება ბ-ნ მურუსიძესთან. 

სოფო ვერძეული: კანონმდებლობა მაინც უტოვებს თავმჯდომარეებს ისეთ უფლებამოსილებას, რაც პრინციპში შეგვიძლია ვთქვათ რომ აზრს უკარგავს საქმის შემთხვევითი განაწილების პრინციპს. ადმინისტრაციული სამართალდარღვევები, ადმინისტრაციული სამართლის სფეროში არის იმ საქმეთა ჯგუფი, რომელიც ყველაზე მეტად უკავშირდება საზოგადოებრივად და პოლიტიკურად სენსიტიურ საქმეებს. აქ მთავარი საკითხი არის საერთოდ რამდენად კანონიერია ფორმალური თვალსაზრისით ის, რომ სასამართლოს თავმჯდომარე ერთპიროვნულად განსაზღვრავს ვინ უნდა იყოს კონკრეტულ შემადგენლობაში მოსამართლე. 

ლევან მურუსიძე: მაშინაც იძახოდნენ აი, მურუსიძეს საქმეები რატომ არ ეწერება, მასოვს, რომ არასამთვრობოები იძახოდნენ მურუსიძეს საქმე არ ეწერება.. ეხლა 100%-ით მეწერება. ეხლა რატომ არის ეს უკმაყოფილება მაგას ვერ ვხვდები.

რადგანაც კანონმა თქვა, რომ სააპელაციო ინსტანციაში უნდა იყოს სპეციალიზაციები მე როგორ შემიძლია გითხრათ ეხლა ეს არ მომწონს ან არ მომწონს. 

 იუსტიციის უმაღლესმა საბჭომ სააპელაციოს სასამართლოში საქმეების ვიწრო სპეციალიზაციის მიხედვით განხილვის  წესი 30 აპრილს 10 ხმით 4-ის წინააღმდეგ დაამტკიცა. საბჭოს მდივანი გიორგი მიქაუტაძე ამბობს, რომ ახალი წესი სასამართლოს გადატვირთულობის პრობლემას მოაგვარებს. 

„იბერიას“ ხელმძღვანელობის შეხვედრა პროფკავშირებთან

ტელეკომპანია „იბერიას“ ხელმძღვანელობისა და გაერთიანებული პროფკავშირების წარმომადგენელების შეხვედრა შედგა. შეხვედრაზე, რომელსაც ტელეკომპანიის  გაფიცული თანამშრომლებიც ესწრებოდნენ,  განიხილებოდა ის პრობლემები და საკითხები, რომელიც ტელეკომპანიაში ხელფასებთან დაკავშირებით იყო წარმოქმნილი. შეხვედრის დასრულების შემდეგ, შედგა შეთანხმება, რის საფუძველზეც, კომპანიის თანამშრომლებს, დარჩენილი დავალიანებები ორ ეტაპად მიეწოდებათ. დავალიანების პირველი ნაწილი 30 მაისამდე დაიფარება, ხოლო სრულად დაკმაყოფილება 15 ივნისამდე მოხდება. ასევე შედგა ოფიციალური ხელშეკრულება მხარეებს შორის, რის საფუძველზეც, თუ კომპანიის თანამშრომლები ერთი დღის დაგვიანებით მიიღებენ ხელფასს, მათ სრული უფლება ექნებათ, რომ გაიფიცონ.

თამარ სურმავა: მოლაპარაკებების შედეგად მოხდა მხარეთა შეთანხმება, გაფორმებული იქნა შესაბამისი აქტი, მხარეები შეთანხმდნენ, რომ სახელფასო დავალიანება თანამშრომლებისთვის დაფარული იქნება 2 ეტაპად. 1-ლი ეტაპის გადახდა მოხდება 2018 წლის 30 მაისამდე, ხოლო მე-2 გადახდა განხორციელდება 15 ივნისამდე და ამით დაიფარება ის ძველი დავალიანება, რომელიც კომპანიას გააჩნია მისი დასაქმებულების მიმართ. 

გიორგი ჯიბღაშვილი: ჩვენთვის ეს პირობები მისაღებია. დირექცია დაგვეთანხმა, რომ არის ეს პრობლემები და ეს პრობლემები უნდა გამოსწორდეს და ტელევიზიამ იმუშაოს უკეთეს რეჟიმში და უკეთეს პირობებში. მივიღეთ შეთანხმება, რომლის საფუძველზეც 15 ივნისამდე სრულად იქნება დაფარული დავალიანებები და ხელფასები აწი აღარ დაგვიანდება და იმედია აღარ მოგვიწევს ასეთი რაღაცები და ვიმუშავებთ კარგ რეჟიმში. 

ახალი საშიში ინტერნეტ თამაში („კურიერი“)
 რუსთავი2-ის თანახმად, გუშინ საქართველოში სკოლის ათასობით მოსწავლის მშობელმა  სასწრაფო შეტყობინება მიიღო. პედაგოგებმა  მშობლები ახალი საშიში ინტერნეტ თამაშის შესახებ გააფრთხილეს. „ჩარლი ჩარლი“  -ფსიქოლოგების დასკვნით თამაში, მოზარდის ფსიქიკაზე მოქმედებს და მას ძალადობისკენ უბიძგებს.  შს მინისტრმა ოფიციალურად დაადასტურა, რომ სამინისტროში უკვე სპეციალური ჯგუფია შექმნილი, რომელიც საშიში ინტერნეტ თამაში საფრთხეების განეიტრალებაზე მუშაობს. „ჩარლი ჩარლი“  ყველა ონლაინ აპლიკაციაშია ხელმისაწვდომი და ყველაფერი სულების გამოძახებით იწყება.

ლოლა ლომიძე: თამაშები ნეგატიურ გავლენას ახდენს ბავშვის ფსიქიკაზე, რადგან მასში ისედაც არსებული აგრესიული და ძალადობრივი სურვილები პროვოცირდება, მთავარია მოვუსმინოთ და ზოგადი სიტუაციის ანალიზის შემდეგ მივცეთ კონკრეტული რჩევები და არა ისე, რომ არა ეგ ტყუილია, არ არსებობს, გავაჩეროთ ავუკრძალოთ, დავემუქროთ, მუქარა არ შეიძლება, რადგან ვერ გავაკონტროლებ 24 საათის განმავლობაში ბავშვი რას აკეთებს და შესაძლოა ჩვენს გარეშე, ჩუმად, მაინც გააკეთოს.

ლია გიგაური: მონაწილეობენ პროცესში და აქტიურად არიან სხვადასხვა შეხვედრებსა და საუბრებში ჩართული მანდატურები, რომელთაც ჩაუტარდათ ტრენინგები, როგორ მოახდინონ ემოციური და ქცევითი დარღვევების იდენტიფიკაცია და  რისკების შეფასება მოსწავლეებში, როგორ უნდა იმოქმედონ თუ ექნებათ დასაბუთებული ეჭვი იმასთან დაკავშირებით, რომ მოსწავლეები ჩართულნი არიან რისკის მატარებელ ინტერნეტ თამაშებში და ვის უნდა მიმართონ, იყო რამდენიმე შემთხვევა, როდესაც იდენტიფიკაციის შემდეგ არა მხოლოდ ფსიქოლოგთან მოხდა რეფერირება, არამედ სამართლდამცავ უწყებებს შეატყობინეს მანდატურებმა.

 საქართველოში საშიშ ინტერნეტ თამაშებთან ბრძოლის მექანიზმებზე კითხვით მიმართეს საკანონმდებლო ორგანოში მისულ შს მინისტრს. შსს-ში საშიში ინტერნეტ თამაშების პრობლემას ადასტურებენ, თუმცა რა კონკრეტულ ღონისძიებებს ატარებენ სამართალდამცველები იმისთვის, რომ არასრულწლოვნებს მსგავს თამაშებზე ხელი არ მიუწვდებოდეთ, უცნობია.

გიორგი გახარია: გამოძიებს პროცესი გრძელდება, ლურჯი ვეშაპიდან დაწყებული, ჩარლით დამთავრებული, გამოყოფილი გვყავს ხალხი, ვინც ამაზე მუშაობს, ვერც სხვა ქვეყნების გამოცდილებაში ვერ ვნახეთ ამ ის დადასტურება, რომ რეალურად კავშირი სუიციდის მცდელობებსა და სუიციდის ფაქტებს შორის, მაგრამ ეს არ ნიშნავს ჩემთვის, გვესმის, რომ ეს არის გამოწვევა ამ მიმართულებით მუშაობას ვაგრძელებთ და გავაგრძელებთ.

გურამ შარაძის მკვლელობის საქმე
რუსუდან შარაძემ გუშინ, პრესკონფერენცია გამართა  და მამის, გურამ შარაძის მკვლელობის გამოძიებისათვის ხელის შეშლაში სახელმწიფო უსაფრთხოების სამსახური დაადანაშაულა.  რუსუდან შარაძე ამბობს, რომ გურამ შარაძის მკვლელობის საქმეში არსებობს მოწმე, რომელსაც აქვს მტკიცებულებები, თუმცა მოქალაქეს სოსო გოგაშვილი და ყოფილი პრემიერის(ივანიშვილი) გარემოცვა აშინებს. მისი თქმით, სწორედ ეს მტკიცებულებები ადასტურებს, რომ მკვლელობა მიხეილ სააკაშვილისა და დათა ახალაიას შეკვეთით მოხდა.

„მოამბის“ თანახმად, საქართველოს მთავარ პროკურატურაში „პირველ არხს“ განუცხადეს, რომ ამ საქმის ხელახალი გამოძიება აქტიურად მიმდინარეობს, რის შესახებაც ოჯახი ინფორმირებულია. უწყებაში  თქვეს,  რომ გამოძიების ინტერესებიდან გამომდინარე მეტ დეტალს ამ ეტაპზე ვერ გაასაჯაროებენ.

რუსუდან შარაძე:  სახელმწიფო უსაფრთხოების სამსახური თავის სოსო გოგაშვილით, აგრეთვე ბატონი ბიძინა ივანიშვილის უახლოესი გარემოცვა და ხელისუფლების უმაღლესი ეშელონების ზოგიერთი წევრი ყველაფერს აკეთებს იმისთვის, რომ მე გურამ შარაძის შვილმა ხელი გავიშვირო ბატონი ბიძინა ივანიშვილისკენ, რომ თითქოს ის ბლოკავს მამაჩემის მკვლელობის საქმეს. გამოჩნდა მოწმე, ოქროს მოწმე, რასაც ქვია, რომელიც მზად იყო  მოეტანა მტკიცებულება აუდიო ჩანაწერის სახით, რითიც დამტკიცდებოდა, რომ გურამ შარაძე არ მოუკლავს გიორგი ბარათელს, რომ მისი მკვლელი არის დათა ახალაიას ბანადა და ამ ჩანაწერში არის დასახელებული იმ მკვლელის სახელი. სოსო გოგაშვილმა ყველაფერი გააკეთა იმისთვის, რომ მოწმე დღეს არის შეშინებული.

გატაცების  ფაქტი საოკუპაციო ხაზთან
რუსმა სამხედროებმა სოფელ ტირძნისში მცხოვრები 29 წლის დავით ჩალაური   18 მაისს დილით დააკავეს და  დღის მეორე ნახევარში ერგნეთში ქართულ მხარეს გადასცეს. ოჯახის წევრთა თქმით, ჩალაურს ჯანმრთელობასთან დაკავშირებული პრობლემები აქვს. ის რუსმა სამხედროებმა  მეორედ  აიყვანეს.
გენადი ჩალაური: ნახევარი საათის წინ  დააკავეს ჩალაური დავითი, არის ავადმყოფი, გულის მანკი აქვს და არ ვიცი დეტალები ზუსტად, რანაირად, თვითონ გადავიდა…ზუსტად, არ ვიცი არანაირი დეტალი, აბსოლუტურად სხვა! შეიძლება ახლა ცოტა ავადმყოფია და შეიძლება, ან დალია რაღაცა... ხოდა, გზა აერია და გადავიდა, გადაკვეთა საზღვარი.

მომხდართან დაკავშირებით, ინფორმაცია გადაეცა  ევროკავშირს. ამოქმედებულია ცხელი ხაზი. 

გალში  სამუშაო შეხვედრა  შედგა

ინციდენტების პრევენციისა და მათზე რეაგირების მექანიზმის ფარგლებში, სამუშაო ჯგუფების მორიგი შეხვედრა გალში უშედეგოდ დასრულდა. შეხვედრა ენგურის ხიდზე ჟურნალისტებთან  სუს-ის ანალიტიკური დეპარტამენტის უფროსის მოადგილემ შეაჯამა. ირაკლი ანთაძის თქმით, შეხვედრაზე გიგა ოთხოზორიას მკვლელობისთვის მსჯავრდებულის რაშიდ კანჯიოღლის საქართველოს ცენტრალური ხელისუფლებისთვის გადაცემის შესახებ ისაუბრეს, თუმცა საოკუპაციო რეჟიმის პასუხი გაურკვეველი იყო. ასევე, განხილულ იქნა ყველა ის მნიშვნელოვანი ინციდენტი, რომელიც დაფიქსირდა საოკუპაციო ხაზთან და მიმდებარე ტერიტორიაზე. თბილისმა  საზღვრის უკანონოდ გადაკვეთის ბრალდებით დაკავებული მოქალაქეების უმოკლეს დროში გათავისუფლება მოითხოვა. მორიგი შეხვედრა 27 ივნისს გაიმართება. 

ირაკლი ანთაძე: მკაფიოდ დავაფიქსირეთ ცენტრალური ხელისუფლების პოზიცია გიგა ოთხოზორიას სასტიკ  მკვლელობაში მსჯავრდებული კანჯიოღლის მიმართ სამართლის აღსრულების  შესახებ, საქართველოს ცენტრალური ხელისუფლებისთვის გადმოცემის თაობაზე - ეს საკითხი გაჟღერდა შეხვედრის მსვლელობისას არაერთგზის და ძალიან პრინციპულად!...პასუხი და მათი პოზიცია, არის უცვლელი - პასუხი იყო გაურკვეველი. 
ნიკა მელია ზუგდიდს რაიონულ სასამართლოში დაკითხეს
კორცხელში მომხდარი ინციდენტის გამოძიების საქმეზე ნიკა მელია ზუგდიდს რაიონულ სასამართლოში 2 საათის განმავლობაში იკითხებოდა. ნიკა მელიამ 2016 წლის 22 მაისს მომხდარი თავდასხმა კალაძე-ივანიშვილის ორგანიზებულ დარბევად შეაფასა. 
ნიკა მელია: ეს ადამიანები 3 წლის თავზე, ჩვეულებრივად, როგორც ნებისმიერი კანონმორჩილი მოქალაქე საქართველოში გადაადგილდებიან ისე, თითქოს მათ არ გამოუჩენიათ ის ძალადობრივი აქტი, რომელიც განახორციელეს კორცხელში. ხელისუფლება ნათლად უკვე გვეუბნება, რომ დაგარბევთ, უმოწყალოდ ფიზიკურად გაგისწორდებით, არჩევნებს არ ჩაგატარებინებთ, მაგრამ მართლმსაჯულება იქნება ლმობიერი ამ ზონდერების მიმართ, იმიტომ, რომ ისინი არიან ჩემი მხარდამჭერები. ან რეალურად ქვეყანაში დადგება ის ვითარება, რომელიც დემოკრატიული წყობილების სახელმწიფოში უნდა არსებობდეს. მოძალადე უმკაცრესად უნდა ისჯებოდეს კანონის წინაშე.

ოკუპირებული აფხაზეთიდან კონტრაბანდის შემოტანის ფაქტზე ფინანსურმა პოლიციამ გამოძიება დაიწყო

"ნაციონალური მოძრაობის" ზუგდიდის ორგანიზაციის ხელმძღვანელი, ანა წითლიძე ზუგდიდის  ფინანსურ პოლიციაში დაკითხვაზე დაიბარეს.  ოკუპირებული აფხაზეთიდან რეგიონში კონტრაბანდის შემოტანისა და მაღალჩინოსნების მიერ მისი შესაძლო მფარველობის ფაქტზე გამოძიება დაიწყო. ენმ-ში აცხადებენ, რომ სამართლიანი  გამოძიებისთვის უწყებას ადგილობრივი  ხელისუფლების პირველი პირის, ლევან შონიას დაკითხვაც  მოუწევს, რადგან რეგიონში კონტრაბანდას  სწორედ ის მფარველობს. 

ანა წითლიძე: ჩვენმა ბრძოლამ გამოიღო შედეგი და მას შემდეგ, რაც ტოტალური გახდა კონტრაბანდა რეგიონში ფინანსური პოლიცია იძულებული გახდა, ჩვენი არაერთი განცხადების შემდეგ ამ საქმესთან დაკავშირებით დაეწყო გამოძიება და იმედი მაქვს, რომ გამოძიების ობიექტურად ჩატარების შემთხვევაში ყველა მაღალი თანამდებობის პირი, რომელსაც შეიძლება კავშირი ჰქონდეს ამ კონტრაბანდასთან იქნება დაკითხული და აუცილებლად დაისჯება.

მურთაზ ზოდელავა: ნებისმიერ შემთხვევაში, ცალსახად უნდა დაკითხონ გუბერნატორი და თუ გამოძიება იქნება ობიექტური და იქნება  ისეთი, როგორიც უნდა იყოს, ცხადია, მას დააპატიმრებენ. ინტენსიური გამოძიების წარმოების შემთხვევაში, მაქსიმუმ  ერთი კვირის ვადაში გუბერნატორი შონია უნდა დააპატიმრონ იმისთვის, რომ  ის აერის  უშუალოდ თვითონ მფარველი კონტრაბანდის. 

მონატრებული ხორცი და რძის პროდუქტი - ზუგდიდის მუნიციპალიტეტი უფასო სასადილოში ერთი პირის გამოსაკვებად დღეში 97 თეთრს ხარჯავს („კურიერი“)

 რუსთავი2-ის ცნობით, ზუგდიდის მერიამ უფასო სასადილოს დაფინანსება შეამცირა. სოციალურად დაუცველი ერთი პირის გამოსაკვებად ზუგდიდის მუნიციპალიტეტი დღეში  97 თეთრს ხარჯავს,  რაც დადგენილზე ბევრად ნაკლებია. საკვებს უმწეოები არც კვირა დღეს მიიღებენ.  გავრცელებული ცნობით, ტენდერში ადგილობრივმა ხელისუფლებამ ყველაზე დაბალი ფასის მქონე კომპანიას გაამარჯვებინა. ოპოზიციის მტკიცებით, უმწეო მოხუცების მენიუს ხარჯზე დაზოგილი ფული, დაახლოებით, 40 ათასი ლარი ადგილობრივმა ხელისუფლებამ ანაკლიის გზაზე ხიდის მშენებლობას და იმ გზის გაფართოებას მოახმარა, სადაც ბიძინა ივანიშვილის ხე უნდა გაეტარებინათ.  

 მურთაზ ზოდელავა: მილიარდელის ხეების თრევაში მიმართული ეს თანხები აკლდება ყველაზე შეჭირვებულ ადამიანებს, ეს თანხები აკლდებათ უმწეო სასადილოს ბენეფიციართა ულუფას და ემატება ივანიშვილისთვის ხის გადათრევისთვის გზის შეკეთებას ან  იქ ელექტრო ბოძის გამართვას ან რაიმე სხვა ტიპის მომსახურებას მილიარდელის მიზნებისათვის.

მამუკა წოწორია: მთავარი პრიორიტეტი გახლავთ ინფრასტრუქტურა, სოციალური და ჯანდაცვის პროგრამები, როგორც ცენტრალური ხელისუფლებიდან, ასევე ადგილობრივი ხელისუფლებიდან, 200%-იანი ზრდა გვაქვს სოციალურის და ჯანდაცვის პროგრამების, ასე რომ ეს შეკითხვა არ არის სწორი, რომ ჩვენ ვინმეს რამეს ვაკლებთ.

თავდაცვის მზადყოფნის პროგრამა  დაიწყო

ვაზიანის სამხედრო აეროდრომის მიმდებარე ტერიტორიაზე  თავდაცვის პროგრამის დაწყებისა და საბრძოლო მომზადების ცენტრის გახსნის ცერემონია გაიმართა. პროექტი აშშ-სა და საქართველოს მხარდაჭერით ტარდება. თითოეული ბატალიონის წვრთნა 3 თვე გაგრძელდება, პროგრამა ქვეყნის მასშტაბით ყველა ქვეით ბატალიონს შეეხება. ცერემონიაზე სამხედრო მოსამსახურეებს სიტყვით თავდაცვის მინისტრმა, ასევე აშშ-ს ევროპული სარდლობის მეთაურმა, ნატო-ს მოკავშირე ძალების უმაღლესმა მთავარსარდალმა მიმართეს. გამომსვლელებმა განაცხადეს, რომ პროგრამა აშშ-სა და საქართველოს მჭიდრო ურთიერთობებს კიდევ უფრო განამტკიცებს და ქვეყნის თავდაცვისუნარიანობას გაზრდის. 

ლევან იზორია: საქართველოსა და აშშ-ს შორის თანამშრომლობა, განსაკუთრებით, სამხედრო სფეროში, თვისობრივად ახალ ეტაპზე გადადის. იწყება ახალი ეპოქა ჩვენი თანამშრომლობის ფარგლებში. რომელიც გრძელვადიან პერსპექტივებში ჩვენი ქვეყნის თავდაცვისუნარიანობას, თითოეული მოქალაქის დაცულობის ხარისხს, უფრო გაზრდის და გააძლიერებს. 

ვლადიმერ ჩაჩიბაია: პირველ რიგში, მინდა მივულოცო საქართველოს აღნიშნული ცენტრის დაარსება, ასევე მინდა სიხარულით აღვნიშნოთ დაწყება საქართველოს თავდაცვის მზადყოფნის პროგრამისა, რადგან აღნიშნული პროგრამა აამაღლებს საქართველოს შეიარაღებული ძალების თავდაცვის მზადყოფნის დონეს, მეორეს მხრივ, მინდა ვთქვა, რომ აღნიშნული ცენტრი, ეს არის საბრძოლო მომზადების ცენტრი, რომლის ანალოგიც არის გერმანიაში,  აღნიშნული ცენტრის ანალოგი კავკასიაში არ არსებობს, ეს ცენტრი მოემსახურება როგორც ჩვენს ქვედანაყოფებს, ასევე ჩვენი პარტნიორი ქვეყნის სამხედროებს. 

მამუკა ბახტაძის განცხადება

ფინანსთა მინისტრი მამუკა ბახტაძე მთავრობის მომავალ სხდომაზე ლომბარდებთან დაკავშირებით ახალ ინიციატივას წარადგენს. ამის შესახებ ბახტაძემ ჟურნალისტებს განუცხადა. მისი თქმით, ფინანსურ სექტორში არ უნდა არსებობდეს ასიმეტრიული რეგულაცია, რომელიც სპეკულაციის საშუალებებს იძლევა.

მამუკა ბახტაძე: ფინანსურ სექტორში, ყველა მოთამაშეს, განურჩევლად იმისა, ის იურიდიული პირია თუ ფიზიკური პირი, მასზე უნდა ვრცელდებოდეს ერთიანი რეგულაცია. ჯარიმები უნდა დათვალოს კრედიტორმა გადასახდელი თანხიდან და არა თავდაპირველად გაცემული თანხიდან, ამასთან ერთად, ჩვენ გვექნება შეზღუდვები ე.წ. ლომბარდულ სესხებთან დაკავშირებით რეგისტრირებულ ქონებებზე, რომელიც არის ძირითადად, ავტომობილები და უძრავი ქონება. 
მიხეილ ჯანელიძე ევროსაბჭოს 128-ე მინისტერიალში მონაწილეობს

დანიის სამეფოს ქალაქ ელსინორში, ევროსაბჭოს საგარეო საქმეთა კომიტეტის 128-ე სესიას საქართველოს საგარეო საქმეთა მინისტრი ესწრება. სესიაზე სიტყვით გამოსვლისას მიხეილ ჯანელიძემ  თქვა, ოკუპირებულ რეგიონებში ევროსაბჭოს შესაბამისი მექანიზმების დაშვება მოითხოვა. საქართველოს საგარეო უწყების ხელმძღვანელი ამბობს, რომ ეს მოქმედება აუცილებელია, რათა საქართველოს შეეძლოს ადამიანის უფლებების მდგომარეობის გაუმჯობესება ოკუპირებულ ტერიტორიებზე. ჯანელიძემ ევროპელ კოლეგებს რუსეთის საოკუპაციო რეჟიმის შედეგები  შეახსენა და ყურადღება გაამახვილა არჩილ ტატუნაშვილისა და გიგა ოთხოზორიას მკვლელობების ფაქტებზე.  

 მიხეილ ჯანელიძე  სესიის ფარგლებში დანიის სამეფოს საგარეო საქმეთა მინისტრს ანდერს სამუელსენს შეხვდა. „მოამბეში“ აღინიშნა, რომ   კოპენჰაგენში საქართველოს საელჩოს ახალი შენობაც გაიხსნა.
მიხეილ ჯანელიძე: რა თქმა უნდა, მე ვისაუბრე ასევე იმ მძიმე ფაქტზე, რომელიც 2 თვის წინ მოხდა ჩვენი მოქალაქის, იძულებით გადაადგილებული პირის, არჩილ ტატუნაშვილის მკვლელობასთან დაკავშირებით, ასევე ვისაუბრე გიგა ოთხოზორიას მკვლელობასთან დაკავშირებით და რომ ამ ფაქტებთან დაკავშირებით საჭიროა შესაბამისი რეაგირება და რუსეთის ფედერაციამ,  როგორც ეფექტური კონტროლის განმახორციელებელმა, უნდა აგოს პასუხი ამ მძიმე დანაშაულებზე. 

ანდრეს სამუელსენი: რაც უნდა გავიზიაროთ ყველა ქვეყანამ, ეს არის სიტყვის თავისუფლების დაცვა, დემოკრატიის მთავარი ღირებულება და ადამიანის უფლებების დაცვა. ეს არის ის, რაზეც მომდევნო წლებში ბევრი უნდა ვიმუშაოთ. აქ მონაწილეობის მიზანიც სწორედ ეს არის, რომ დავიცვათ მოქალაქეები, იმიტომ რომ თუ არ გაქვს კარგი დემოკრატიული სისტემა, მოქალაქეს უწევს, საკუთარ თავზე თავად იზრუნოს. სწორედ ამის შესახებ ვსაუბრობთ დღეს ევროსაბჭოში, ადგილი, რომელიც არის სიმბოლო იმისა, რომ როდესაც შენს ქვეყანაში არ გეპყრობიან სამართლიანად, შეგიძლია რჩევისთვის სწორედ ევროპის საბჭოს მიმართო. 

საქ.სტატი: 1994-2014 წლებში მოსახლეობის რაოდენობა არასწორად იყო დათვლილი

1994-2014 წლების ძირითადი დემოგრაფიული გადაანგარიშების მიხედვით, ქვეყანაში მოსახლეობის რაოდენობა არასწორად იყო დათვლილი. საქსტატის მონაცემებით, გასულ წელს საქართველოში მცხოვრებთა რიცხვი დაახლოებით 3 მილიონ 700 ათასს შეადგენდა, 2014 წლის მოსახლეობის აღწერის მიხედვით კი ქვეყანაში 4 მილიონ 300 ათასი ადამიანი იყო. სტატისტიკის ეროვნული სამსახურის ცნობით, რიცხვებს შორის დიდი განსხვავების გამო დადგინდა, რომ 2014 წლამდე მიგრაციაში მყოფი მოქალაქეების რიცხვი არასწორად იქნა დათვლილი.  გავრცელებული ცნობით, 1994-2017 წლების პერიოდში საქართველოს მოსახლეობის რიცხოვნობა კლების ტენდენციით ხასიათდება. ამ პერიოდში კლება განიცადა, როგორც საქალაქო, ისე სასოფლო დასახლებებში მცხოვრებმა მოსახლეობამ. 

გოგიტა თოდრაძე: გარკვეული უზუსტობების გამო მიგრაციული პროცესების არასრული აღრიცხვა განხორციელდა. ამაში ვგულისხმობ იმას, რომ საზღვარგარეთ მყოფი ემიგრანტების საკმაოდ მნიშვნელოვანი ნაწილი მოხვდა აღწერაში, როგორც აქ მცხოვრები მოქალაქეები. შესაბამისად, ამან ბუნებრივია, ხელოვნურად განაპირობა აქ მცხოვრები ფაქტიური მოსახლეობის რაოდენობის ზრდა. 

ხანძარი ელიავას ბაზრობაზე 

ხანძარი   იყო ელიავას ბაზრობაზე.  ცეცხლი შპალერების მაღაზიას სამუშაო საათების დასრულების შემდეგ გაუჩნდა და სრულად დაიწვა. განადგურებულია ათასობით ლარის პროდუქცია. ხანძრის გამომწვევი მიზეზი უცნობია.  რუსთავი2-ის ცნობით, ეს არ არის ხანძრის პირველი შემთხვევა ელიავას ბაზრობაზე.

შეხვედრა საწვავის ხარისხისა და საავტომობილო სფეროში არსებულ ვითარებაზე

ნავთობპროდუქტების იმპორტიორთა კავშირის ორგანიზებით,  საწვავის ხარისხის და საავტომობილო პარკის სფეროში არსებულ ვითარებასთან დაკავშირებით შეხვედრა გაიმართა. შეხვედრაზე სპეციალისტებმა აღნიშნული მიმართულებით ქვეყანაში არსებულ გამოწვევებზე ისაუბრეს. ნავთობპროდუქტების იმპორტიორთა კავშირის თავმჯდომარის განცხადებით, ჰაერის დაბინძურების მიზეზი არა ქვეყანაში იმპორტირებული საწვავი, არამედ ავტომობილების ტექნიკური გაუმართაობაა. არასამთავრობო ორგანიზაცია „ტრანსპორტისა და გზების ასოციაციის“ თავმჯდომარის თქმით, მთავრობამ ახალი ავტომობილების წახალისება უნდა მოახდინოს, რაც განბაჟების გადასახადების შემცირებაში ან გაუქმებაში გამოიხატება. 

ვანო მთვრალაშვილი: საქართველოში რეალიზებული საწვავის ხარისხი აკმაყოფილებს იმ მოთხოვნებს, რომელიც გააჩნია დღეს მოქმედ საავტომობილო პარკს. ეკოლოგიური სტანდარტი ავტომობილებთან დაკავშირებით, ფაქტობრივად, დღეს ქვეყანაში არ არსებობს და ჩვენ ვფიქრობთ, რომ ამ მიმართულებით საჭირო არის, რომ გარკვეული სახის პოლიტიკა განახორციელოს ხელისუფლებამ. 

დავით მესხიშვილი: ჩვენ ვაპირებთ, უახლოეს პერიოდში შევთავაზოთ შესაბამის სტრუქტურებს, რომ დაიწყონ განხილვა ახალ ავტომობილებზე განბაჟება არ იყოს ასეთი ძვირი, როგორიც ახლა არის და საერთოდაც მოხსნილი იქნას გადასახადები. წახალისდეს ახალი ავტომობილები, ისევე როგორც წახალისებულია, ჰიბრიდები, ელექტრო-მობილები, ასევე უნდა წახალისდნენ ახალი ავტომობილები და არა ძველი სატრანსპორტო საშუალებები. 

თბილისის საზაფხულო ბაღებში აღსაზრდელთა რეგისტრაცია 24 მაისს დაიწყება

თბილისის საზაფხულო ბაღებში, აღსაზრდელების რეგისტრაცია 24 მაისიდან დაიწყება. რეგისტრაცია ელექტრონულად წარიმართება. საზაფხულო ბაღების სერვისით სარგებლობას 13 000 აღსაზრდელი შეძლებს. საზაფხულო ბაგა-ბაღებში რეგისტრირებული აღსაზრდელები მომსახურებას მიიღებენ მხოლოდ მიმდინარე წლის ივლისში და აღნიშნული რეგისტრაცია არ ეხება 2018-2019 სააღმზრდელო წელს. თბილისში საზაფხულო ბაღები 2 ივლისიდან 31 ივლისის ჩათვლით იმუშავებს. რაც შეეხება საყოველთაო რეგისტრაციას, ის  ივნისის დასაწყისში დაიწყება. 

კახაბერ გვანცელაძე: ვიწყებთ საზაფხულო ბაღების პროექტს, რომელიც მოიცავს ივლისის თვეში მომსახურებას. 40 ბაღი მიაწოდებს სერვისებს ჩვენს აღსაზრდელებს ივლისის თვეში, რეგისტრაცია დაიწყება 24 მაისს, 12:00 საათზე. 

საიუბილეო მონეტა
საქართველოს ეროვნულმა ბანკმა, საქართველოს პირველი დემოკრატიული რესპუბლიკის დაარსებიდან 100 წლის იუბილესთან დაკავშირებით 10 ლარის ნომინალის ვერცხლის საკოლექციო მონეტა გამოუშვა.

მონეტის დიზაინი ღია კონკურსის წესით შეირჩა და მისი ავტორი მამუკა გონგაძეა. ავერსის მთავარ კომპოზიციას წარმოადგენს 1918-1921 წლების საქართველოს დემოკრატიული რესპუბლიკის სახელმწიფო სიმბოლოები, ხოლო რევერსი აგებულია საქართველოს მოქმედი სახელმწიფო სიმბოლოების თემაზე.

